Jožko Andraš
Na sobotu i na nediľu
53

Pid našym oblačkom






Pid našym oblačkom

bystra voda teče,

tam de mam frajira

ta tam ša lem vleče.

Kolo vody staryj orich

ale iši rodit,

mat silne koriňa

voda ho obchodit.

I suchy konarja

spid ňoho zberame,

ked palicom orichy

z veršku obyvame.

Jak cipami snop zerna

tak ho obyvame,

každyj rik orichiv

vecej nazberame.

V noči padali orichy

ja rada sluchala,

do kobryka rano

jem ich se zberala.

Tak jak keby frajir išol

tak mi pripadalo,

i oblačik otvoriti

už by mu trebalo.

Pered piznym večerom

klopkal na oblačok,

spoza lisa vychodil

už jasnyj mišjačok.

Vyšol ticho prez oblačik

jem ša radovala,

lem keby tota nička

dovše nam trimala.

Orichy cilu nič

na zemľu padali,

my ša jak lastivky

spolu objimali.

Ked misjačok zachodil

frajir ša poberal,

pid orichom sobi

oriškiv nazberal.

Zaperla jem oblačik

žebym ša vyspala,

stavaj divko hori

už mama volala.

Mamko moja mamko

jem ša nevyspala,

boliti holova

jakos ňa začala.

Nechcena nevista

Iši molodyj chlopec

na vojnu rukoval,

ale što to laska

iši neproboval.

Nešmilyj, hanblivyj

ša mu nedarilo,

i ked divča ku ňomu

neraz ša prihovorilo.

Ked ša vernul do civiľu,

mama ho nepoznala,

de sa u ňoho šmilosť

i odvaha nabrala.

Jak keby ho počaroval

laska mu počarovala,

nejedna divčina

za nim pozerala.

Važňi nad žyvotom

iši nerozdumoval,

raz jednu, raz druhu

divčinu miloval.

Našol važnu znamosť,

mami ša nepačila,

taka slečna z mista

vymaľovana se byla.

Ale mudra, robitna

rada diti mala,

nejedna holova paribka

ša za ňom obzerala.

I ked mama nechcela

svaľbu im urobili,

iši byt nemali

kolo rodyčiv žyli.

Kolo peca i v roboti

jak osa ša obertala, 

neraz za robotu ji

svokra ďakuvala.

Jem ťa nechotila,

povim, žebys znala,

za taku nevistu budu

Bohu ďakovala.

Ja dumala, že vy v misti

lem na paradu pozerate,

jes ňa presvidčila,

že robiti znate.

Taku dobru nevistu

každomu bym želala,

žeby ruky do roboty

dvi livy nemala.

Korotkyj tyždeň
Ked človek zdravyj, molodyj

šytko ša mu darit,

našto ruku priložyt

šytko ša vydaryt.

Po spokijnim spanku

raňajky smakujut,

taky ľude spokijny

na nič ša nesťažujut.

Autobusom abo piše

do roboty ideme,

žeby zme na čas prišli

se skorše stanem.

Že visem hodin zbihlo

ani nevnimame,

narobeny, ale spokijny

domu ša vertame.

Bezproblemovy dni

bavit nas robota,

neraz soj povime:

To už zajs sobota.

Ale toty ľude

što robotu nemajut,

toty tyždeň dovhyj

tak jak mišac majut.

Nervozny, nespokijny

roboty hledajut,

v noči spanok nikda

spokijnyj nemajut.

Ked dvoje nerobľat

maly diti majut,

toty eura v rukach

dvaraz obertajut.

Že nemajut robotu?

oni zato nemožut,

dobri, že štatny organy

v nudzi im pomožut.

Ale takyj žyvot

nebavit nikoho,

ked je zdravyj človek

odkazanyj na dakoho.

Nad hrobom basnika

Smerť je neuprosna, 

nemat zľutovaňa,

zobere soj chudobnoho,

zobere i pana.

Zobere milionara

i toho što nič nemat,

na žadny privilegija

ona nepozerat.

Nedavno soj zobrala

basnika Nikolaj,

može i ona rada

basničky joho čitala.

Odyšol Nikolaj Hvozda

dobri zme ho poznali,

na joho basničky

v ,,Dukli“ zme čekali.

Byl rusinskyj basnik

kraju Piddukljanskoho,

budeme spominati

iši dovho na ňoho.

Že nežyl nadarmo

nichto nepochybuje,

takych tvorivych ľudi

narod potrebuje.

Vesely i smutny po ňim

basničky zostali,

veľo može takych

što zme nečitali.

Plodny byli Nikolaju

tvoji žyvotny roky,

štastny i neščastny

byli neraz kroky.

Piddukľanska zemľa

na viky ťa prikryla,

od maleňka Tvojom 

rodnom zemľom byla.

Na tvij plodnyj žyvot

nikda nezabudeme,

Tvoji basničky vydany

čitati budeme.

Svoji plodny roky

prežyl jes v Ladomirovi,

zato Nikolaju

vičnaja pamjať Tobi.

Perežyl jes ťažky roky

nežyl jes nadarmo,

v žyvoti Ti nedal

nichto nič zadarmo.

Čerstvo vykopanyj hrob,

poslednu uctu vzdavame,

nejeden ne dvoje

slzy v očach mame.

Rekonštrukcia bojov

Čas jak na objidnavku

chmarno, ale nepadalo, 

ani svidnickyj festival

tiko ľudi nepozeralo.

Skoro z ciloho Slovenska

auta zma zaregistrovali,

i paru osobnych až z Čech

zme tu mali.

Starosta našoho sela

hosti serdečno vital,

i tych što pozerali

šytkych tu privital.

Červena raketa

utok oznamovala,

neľutostna vojna

v doliňi ša začala.

Rusi tak jak osy

do utoky ša vyroili,

ale Nemci utok

peršyj odrazili.

Byl to skutočnyj boj

i ked naostro nestriľali,

ani skutočni mertvy

na zemli neostali.

Keby to i vtodi tak

mertvy postavali,

na žyvotoch straty

žadny by nemali.

O každyj meter zemli

ťažko ša bojovalo,

i na vzdušny suboji

tu ša pozeralo.

Nad dolinom jak astrabi

tak ša nahaňali,

jeden raz messerschmity

malu prevahu mali.

Jakovlevy ša nedali

prudko zautočili,

messeršmitom jak chtikali

lem chvosty vidili.

Šytky holovy divakiv

do hory smotrili,

jak Rusi dobili obranu

dakotry nevidili.

Každyj chto tu prišol

toho neľutoval,

i prirodne muzeum

každyj obdivoval.

Pri pravoslavnim kresti

panachida ša konala,

naša cerkov učasť

nikda taku nemala.

Každyj prišol na svoje

i stanky tam stojali,

na pamiatku darky

ľude kupovali.

Zbrani z 2. švitovoj vojny

v jednim stanku mali,

na pamjatku ša pri nich

ľude fotografovali.

Byl to vydarenyj deň

zme zaspominali,

z pokojom v duši domu

ľude ša vetrali.

Pohoda v rodiňi
Keď zdravičko služyt

pohoda v rodini,

što by zme iši vece

ľudkove chotili?

Samozrejmi, že robotu

a dobri platenu,

a paribci lem

totu najkrajšu ženu.

Dobre nažyvaňa

z blizkymi sušidami,

žeby zme ša v žyvoti

z nikym nehnivali.

Mali radisť zo žyvota

často soj zašpivali,

misto tabletok žeby zme

len cukriky brali.

Že šmich ličit ľudi

i dochtore povidajut,

a to rozumny ľude

može pravdu majut.

Dobroj palinky, vina

pered jidlom soj dajme,

ale tak jak do studňi

do ša nenalivajme.

Žeby našy pľuca

leheňko dychali,

žeby zme dym z cigaret

do nich neťahali.

Športujme, bihajme,

čerstvyj vzduch dychajme,

zdravičku pomože,

chorobam stop! dajme.

Vysokoho viku, ne šytky

može ša dožyjeme,

nebude nič bolilo

barly polameme.

Treba pevnu voľu

šmilosť do šytkoho,

veľo zažyjeme

v žyvoti dobroho.

Nahnivana zemľa

Totu planetu zemľu

už tak zme nahnivali,

ani švitovy vedci

z tym nepočitali.

Zemlitrasiňa, sopky,

ostrovy ša stračajut,

skoro cilyj švit

vody zalivajut.

Stavalo ša i dakoli
ale netak často,

zemľa ša nam zosuvat

jak roztopene maslo.

Zemli ša zosuvajut

po baňach zavaly,

v Tatrach jak zapalky

stromy ša lamali.

Vo vzduchu i na mori

vybuchy skušame,

do vesmiru rakety

často vypuščame.

Bodaj by ša zemľa

na nas nehnivala,

takoho kata, jak človek

nikda nepoznala.

Sama soj priroda

šytko regulovala,

na pomič človeka

nikda neklikala.

Stromy na stojačky

v lisoch umerali,

na misto nich molody

novy vyrastali.

Stromy soj semena

sami rozšivali,

žeden ľudskyj zasah

nepotrebovali.

Vyrizany pasy lisiv

voľnosť vitru davajut,

nečudujme ša potim

čom stromy padajut.

Zosuvat ša i zemľa

bo nemat oporu,

šyjeme na sebe

,,Sodomu-gomoru.

Šelijaky tajfuny, tornada

skazu prinašajut,

proti nim ani vedci

bojovati neznajut.

Že pride konec švita...?

začiname viriti,

netreba moderny zbrani

na ľudi robiti.

Zbraňi hromadnoho ničeňa

našto vyrabľame?

vesmir i zemeguľu

vecej rozhnivame!

Švit ša zminil

Švit ša zminil na nepoznaňa

teper voľnosť mame,

rodnoj hrudy jak dakoli

už ša netrimame.

Cestujeme po cilim šviti

ľudi stričavame,

lem jedno ša nezminilo, že ľudi

dobrych i planych mame.

Čim dale ta vecej

narodnosti ša mišajut,

tam, de ša usaďat

občanstvo žadajut.

Tam de ša usadime

reč ša naučime,

nezaležyt odkaľ zme

ale jak robime.

Ľude na cilim šviti

žyvot radi majut,

a tak novy lasky

nečekany vynikajut.

Lem keby toty zbraňi

už ša nevyrabľali,

žeby štaty midži sobom

už nebojovali.

Naj moderna technika

služyt pro každoho,

žeby zme mali na stoli

každyj deň šytkoho.

Žeby zme lem zdravy

potraviny konzumovali,

žeby nezavadne moloko

korovy davali.

Žeby zme toty nečistoty

z prirody zlikvidovali,

žeby zme každyj deň

čerstvyj vzduch dychali.

Žeby radisť zo žyvota

šytky ľude mali,

žeby moderny choroby

ľudi obchodžali.

Tot naš čas

Tot naš čas pomaly

dakomu utikat,

dakomu pri roboti

jak richlyk unikat.

Malo koli na čas

pri roboti dumame,

že ša večerije už

ani nezbadame.

Robota, kotra nas bavit

serce do ňoj vkladame, 

i keď je nelechka

unavu nepozname.

Koho robota nebavit

čas jak slimak ša vleče,

raz val bolit holova

raz vas bolit pleče.

Pri roboti nedumame

lem jej odflakame,

bo pri ňi na druhe

veľo raz dumame.

Odflakana robota

kvalitu neprinašat,

i malu vyplatu

každyj soj odnašat.

Što robime z laskom

radisť z toho mame,

i vecej piňazi

domu prinašame.

Deň mat dvacetštyri hodin

rozdiľme soj robotu,

žeby zme unaveny

nečekali sobotu.

Žyvot neje lem robota

i keď z ňoj žyjeme,

zabavu i odpočinok

každyj potrebujeme.

Tot chto soj planuje

tot dobri gazduje,

z plodnoho žyvota

každyj ša raduje.

Krasna tepla ošiň

Krasne teple počasie

davho tu trimalo,

tak jak keby lito

ša predovžuvalo.

Taku krasnu ošiň

ľude nepamjatajut,

najmo toty što už

dakyj ročok majut.

Nikomu ša nezmeržila

kvitky rozkvitali,

zo zemli jak v jari

ša ukazovali.

Keby bocany, diky husky znali

že tak bude teplo

dovše by ostali.

Jaka bude zima...?

to nichto nezname,

že nebude taka tuha

soj predpovidame.

No i bilu perinu treba

žeby zemľu prikryla,

žeby ša uroda na ňi

lem dobra rodila.

Totu krasnu ošiň dovho

spominati budeme,

može takych oseňi staršy

vecej ša dožyjeme.

Lem keby zdravičko

každomu služylo,

i kus morozu v zimi

by nezaškodilo.

Keby každa ošiň
tak dovho trimala,

ta o tiko zima

by ša skorotšala.

Taka molodeňka

Što jes mamko moja

što už jes zabyla?

ked jes molodeňka

ňaňka poľubila?

Ani šimnacet rokiv

iši jes nemala,

taka molodeňka

jes ša vydavala.

Ked jes mala visemnacet

už jes mene mala,

že jes veľo noči

pro nas nedospala.

Povidaš, že nezabudeš

až pjat jes nas mala,

v polotňani kolysci

jes nas kolysala.

Ja už mamko dospela

vesela divočka,

za šumnym Andrijom

mi žmurkajut očka.

Maš sa čas vydati

se mi pripominaš,

a na peršu lasku

soj často spominaš.

Vydam ša ja mamko

i kebys branila,

dovho slobodna z Andrijom

nebudu chodila.

Barz nam dobri spolu

i radi ša mame,

lem na vaše požehnaňa

rodišovske čekame.

Dame ti ho, dame divko

lem žebys nebanovala,

že jes toho nespravnoho

muža soj vybrala.

Nesklame ňa mamko

dobri ša pozname,

našu vernu lasku

rozbity nedame.

Budu rada divko

keby tak ša stalo,

bo veľo molodych

v laski ša sklamalo.

Kružlivska dolina

Križlivskom dolinom

teče čista voda,

čom to ja ša vydala

iši taka moloda?

Iši dalej teče dolinom

tota čista voda

ja už postarila

už nejem moloda.

Teper taky molody

ša nevydavajut,

na žyvot spoločnyj

ša neponahľajut.

Choťat soj molody roky

do syta využyti,

bo ne každe manželstvo

musit ša vydariti.

Dakotry robotu iši 

do teper nemajut,

do manželskoho chymota

ša neponahľajut.

Lem romsky divčata

molody ša vydavajut,

iši nedospely

a už diti majut.

Že jak ich vychovajut?

barz ša nestarajut,

podporu od štatu

na diti dostavajut.

Zvlaštnyj tot Romsky koriň

žyvot radi majut,

že jak bude zaraň

už ša nestarajut.

Že nemajut robotu

ani nenadavajut,

že štat ša postarat

šytky dobri znajut.

Duje vitor, duje

Duje vitor, duje

nechce perestati,

bľachom na striši rušat

nehoden jem spati.

Neduj vitor, neduj

maj kus zmilovaňa,

lih jem dorobenyj

nemam pro ťa spaňa.

Cilyj deň v roboti,

večur mila čekala,

skoro do pivnoči

spati mi nedala.

Skoro rano mamka

 ňa bude budila,

že jem nevyspatyj

keby pochopila.

Žem prišol o pivnoči

keby ona znala,

do ťažkoj roboty

by ňa nezhaňala.

Tynemaš frajirku

dobri ša ti duje, 

tebe, keď ša rozduješ

nichto nestrimuje.

Ale my molody ľude

lasku radi mame,

zato se pri mili

dovša ostavame.

Keby ty znal, jak to dobri

milu objimati,

od zavisti by jes

perestal fukati.

Zato vy vitriska

frajirky nemate,

bo vy milovati

nikoho neznate.

Jak zme gazdovali
Každyj dobryj gazda sobi

robotu na rik naplanuje,

što zrobil a što nestihnul

sobi zbilancuje.

Každy štiri roky po selach

gazdiv (starostiv) volime,

žeby nebyl sam

i poslanciv volime.

Samosprava zo starostom
riadit cile selo,

ked korun v kasi dosť

riadit ša veselo.

Šytko što naplanujut

v skutky promiňajut,

ked nam eura na akcii

z uniji davajut.

Zo svojich prijmiv selo

by ša neužyvilo,

veľo robot planovanych

by ša nezrobilo.

Starostu mame dobroho

nadale mu dôveru dajme,

lem šykovnych poslanciv

ku ňomu hledajme.

Čim dale ta vece Kružlova

turistiv priťahuje,

rekonštrukciu bojiv

každyj obdivuje.

I male muzeum zbraňi

tu zme spristupnili,

veľo čudžich ľudi

už ho navštivili.

I obecny budovy už

oprav ša dočekali,

selo vypadat čiste

do poriadku zme ho dali.

Što zme šytko urobili

v kroniki zapisane,

tym, što chcut robiti

pri voľbach šancu dajme.

Torhala slivky
Torhala ja slivky gombinačky

lihaj sobi Haňo, hori značky. 

A ja sobi lehla jak jes kazal,

ale ty soj gači nerozvjazal.

Zatom nerozvjazal, 

bo sušida smotrila,

oblak soj do koran

v kuchňi otvorila.

Už jem ša rychtoval,

že budu rozviazoval,

ked jem totu bosorku

v okňi spozoroval.

Tota baba zaľabdana

na šytko zvedava,

jak poštar by šytko

po seli roznašala.

Ja gači rozviažu,

Haňo žebys znala,

ale ne tam de budeš

slivočky torhala.

Neťažko mi bylo

gači rozviazati,

ale dachto chotil

na nas pozerati.

Priď večur pid orich

tam budeme sami,

tam by ša mi gači

sami rozviazali.

Žeby zme ša pid orichom

dovho nebavili,

što keby zme gači

doma zochabili?

Nenadarmo ťa mudrom

robľat, ty se pravdu mala,

take dašto hlupa

by nevydumala.

Bosorkina divka

Žyla jedna bosorka

škarednu divku mala,

lem šumnoho ženicha

pro divku hledala.

Za najkrajšym chlopom

dovho pozerala,

raz ked išli spati

mama ju povidala.

Tot parobok divko

ani mi nedast spati,

toho divko moja

za muža budeš mati.

Na jedňi hostiňi do vina

mu porošok nasypala,

koli zaučinkuje

dovho nečekala.

Ked muzika damsku

volenku zahrala,

tota škarednica

ku ňomu kračala.

Že tanec odmitne

šytky tak čekali,

toty už jak zaľubenci

spolu tancovali.

Jak opalka za vozom

kolo ňoho skakala, 

v tanci škarednica

ho i cilovala.

Ale ľude znali,

že bosorka zaurjadovala,

že mu dakyj porošok

do vina nasypala.

Pokaľ porošok učinkoval

krasna ša mu vidila,

že byrz ša mu pačit

škarednica virila.

Po tanci paribci divky

ša z ňoho šmijali,

že mu krasnu nevistu

rodiče vybrali.

Parobok povidat: 

Neznam što ša stalo?

šytko dookola ša

zomnom obertalo.

Vecej ona zo mnom

nebude tancovala,

i keby soj bosorka

nohy dolamala.

Šviť mišačku

Šviť mi šviť mišačku 

jak za milom idu,

barz daleko byvat

neznam koli pridu.

Barz daleko byvat

za dvoma lisami,

nih by zakopnuti

konik z kopytami.

Rano jem konička

dobri soj pidkoval,

novy podkovičky

od ňa vyfasoval.

Ked nam budeš švitil

dobri ša nam pide,

mila pid tym dubom

nas čekati bude.

Dobri ša nam išlo

mišačok nam švitil,

po cili dorohy

nikohom nestritil.

Mila už z daleka

chustočkom machal,

konika i mene

dobri už poznala.

Ty koničku mij

hledaj dobru travu,

bo ja mam zos milom

dnes važnu rozpravu.

Pid dubom do rana

zima nam nebyla,

mila jak holubok

ša ku mi tulila.

Sonce vychodilo

ked zme ša lučili,

lem my troje zname

što zmes oj sľubili.

Zašpivajme chlopci

Zašpivajme chlopci

večur sered sela,

bo ja divka smutna

chcu byti vesela.

Ja ša taka smutna

divka narodila,

zato bo moja mamka

barz ťažko robila.

Po ťažki roboti

chuť na špiv nemala,

jak nas vychovati

lem na to dumala.

Nad kolyskom mojom

často zadrimala,

jakyj mat holosik

nikda jem neznala.

Pid oblakom večur

divko ti zašpivame,

bo my smutny divky

barz radi nemame.

Budu rada chlopci

bude vas sluchala,

každyj večur oblak

budu otvorjala.

Tot najkrajšyj holos

budu rada mala,

do komorky mu budu

dveri otvorjala.

Že ho mam tak rada

može na to pride,

i ked do komorky

každyj deň nepride.

Spolu soj sered sela

spolu zašpivame,

tomu mojomu smutku

na vse zbohom dame.
Staryj ročok
Už za nami staryj rik

jak keby nebyl ani,

pripisali zme už novyu

v novim kalendari.

V tim zhoňi žyvota

ani zme nevnimali,

jak tyždeň za tyždňom

skoro utikali.

Každyj rik na Silvestra

ľude ša stričajut,

zdravľa, šťasťa, lasku

sobi zaželajut.

Pohoda, šmich, dobra nalada

cilyj deň panuje,

konec staroho roka

cilyj švit oslavuje.

Staryj rik zos novym

v tot deň ša stričajut,

i oni žezlo kraľovske

soj odovzdavajut.

Staryj molodyj rik

o šytkim informuje,

chyb, kotry vin urobil

naj ša vyvaruje.

Novyj rik zložyt sľub

že bude dobrym rokom,

že laska, šťasťa, zdravľa

bude peršym krokom.

Žeby ľude byli zdravy

hojnosti šytkoho,

ľuďom nasľuboval

do roku novoho.

Tak jak našy politici

šytko nasľubujut,

že ľude opasky soj

dale pritihujut.

Može tot bude štedrišyj

bude dobri gazdoval,

splnit šytko, što nam

na začatku sľuboval.

Bača pred kolibom

Pred kolibom Bača

do špivu ša dal,

z fľašky slivovici

lem kus na dni mal.

Špiv joho vypadal,

jak keby vorony krakali,

zajaci po blizku

do lisa chtikali.

Lem stara hlucha sova

spid strichy pozerala,

že to pro ňi špivat

tak sobi dumala.

A tak spolu z bačom

do špivu ša dali,

až zo strichy šyngli

na zemľu padali.

Valasi do košara

vivci nahaňali,

što ša stalo z bačom?

tak soj povidali.

Ked prišli ku kolibi

sova na nim drimala,

kolo nich porožňa fľaška

na zemli ležala.

Jak keby pilom rizali

tak tam bača chrapal,

ked ho obatorili

chudak, nič nechapal.

Lem stara sova od ľaku

pid strichu ša šturila,

na toto divadlo

z vysoka smotrila.

Bačovi do studenoj vody

holovu mačali...

po dešatyj raz

slova ša dočekali.

Že slivovicu spolu
zo sovom popivali,

že tak jak slavici

sobi zašpivali.

Čuli my tot špiv

Valasi povidali,

vidili zme jak zajaci

do lisa chtikali.

Horko-ťažko do košara

vivci zme nahnali,

oni za zajacami smer

do lisa nabrali.

Keby ne pes Dunčo

by zme nenahnali,

ovečky by v liši

v noči nočuvali.

Bandurky, chlib naš druhyj

Banduročky, chlib naš druhyj

dobri, že vas mame

že ste prišli z Ameriky

už i toto zname.

Do kamenistoj zemli

zme vas posadili,

že ša nam prijmete

ani zme nevirili.

Ked ste ša nad zemľom

už zazelenili,

že ste ša ujali

šytky zme virili.

Ale sucho bylo

obavy zme mali,

či dajaky pid krjakom

ste nam zvyrastali.

Ked byľanka vyschla

zme hori ťahali,

dribny banduročky

ša na ňi trimali.

Ale ked zme motykom

hlubše zakopali,

taky jak karpeli

ša nam vyvetrali.

Ani v Americi taky

veliky ša nerodili,

chodili ša žviduvati

jak zme ich hnojili.

Že oni i mašťalnyj hni

do zemli davajut,

ale taky veliky tam

bandurky nemajut.

Može toto kamiňa

vyžyvu jim davalo,

že ša ich pid krjakom

veľo nazberalo.

Od nas toto kamiňa

motorami vozili,

cholem od kamiňa nam

zemľu vyčistili.

Na oplatku  motorami

hnij nam navozili,

cholem zem soj zemli

dobri pohnojili.

A čuduj ša švita?

kamiňa zabrali,

bandurky jak lobdy

zo zemli vyberali.

Teč, vodičko teč
Teč vodičko, teč

jak jes tekla dakoli,

veľo studňi i studenok

mali zme po poli.

Vytikala jes z pid zemli

radi zme ťa pili,

ked pri horučavach zme ša

na poli potili.

Tu nas osvižyla,

lipše ša robilo,

i viderkom pro ťa

často ša chodilo.

Horskymi jaročkami

do potičkiv jes stikala,

z tych potičkiv rika

velika ša stala.

Vodička hluboka, čista

rybky tam plavali,

jak ša plave hori brichom

tody iši neznali.

Tota voda ša dala piti

v ňi zme ša kupali,

todi špinu do vody

ľude nemetali.

I berehy byli čisty

travka ša zelenila,

cholodok robila nam

i husta verbina.

Studena i tepla jes

z pid zemli vytikala,

tota tvoja tepla nam

zdravičko vetrala.

Teper teče špinava

už ťa nepijeme,

jak plavati hori brichom

ryby trenujeme.

Po poli studenky davno

už povysochali,

traktory pri orbi ich

zo zemľom zrivnali.

Navštevu čekala

Raz z jednoho, raz z druhoho

oblaka pozerala,

tak jak keby navštevu

dajaku čekala.

Z každoj strany pri zerkali

na ša pozerala,

učes na holovi

šelijakyj skušala.

Jak keby parfumeriu

teper otvorili,

šelijaky voňi

ste v domi citili.

Što to stara už jes

načisto zdurila?

našto toty koleska

na ucha jes zdila?

Na uchach koleska z drotu

lem tak ša kolysali,

zdaleka jak zlaty

oba vypadali.

De ša tak paradiš?

žviduje ša muž,

tota znama včera

kolo ťa byla už?

O tyždeň navštevu

mužu budu čekala,

teper skušam jak budu

pred nima vypadala.

Tak jak strašak do horochu,

tak budeš vypadala,

šelijaky blancari jes

na ša navišala.

Pridut ku nam z Čech

chcu ša pochvaliti,

že nelem oni tam

znajut ša praditi.

Taku ťa chcu jaka jes

nerob zo ša šmich!

vypadaš ja na Afričana

keby napadl šnich!

Vďaka Vam

Vďaka patrit Vam

što ste tu učili,

krasne povolaňa ,,učiteľ“

ste sobi zvolili.

Ani ša nechoče viriti

že pjadešat rokiv za nami,

ked nam totu školu novu

krasnu zbudovali.

Prestranny učebňi, kabinety

dobri vybaveny,

ustrednim kuriňom v zimi

prestory vykureny.

Z derevjanoho baraku

do novoj ste ša stihuvali,

prestory novotom

všadi tu dychali.

Nebohoho Petra Jaceňka

riaditeľa ste mali,

dobryj učiteľskyj kolektiv

do kopy ste dali.

Po ňim Ivan Fedorko

dovhy roky riaditeľoval,

kotryj cilyj žyvot

učiteľstvu venoval.

Veľo plodnoj roboty

za nim tu zostalo,

bude ťa Ivane selo

dovho spominalo.

Po odchodi do dochodku

pani Bojkasova prebrala

tak jak dobra mama,

o školu ša starala.

Do dochodku i ona

nerada odchodžala,

pani Krištofovi riaditeľske

kreslo zanechala.

Midži Vami tu už nesiďat

nebohy: Jaceňko, Grockyj,

Krupej, Mackanin, Šveda,

Tančinova, kotrych ste

mali radi, patrit ša, žeby

ste munutom ticha

na nich zaspominali.

Vy ostatňi na dochodku

už odpočivate,

na molody roky u nas

už lem spominate.

Že tu bude Romska škola

ani ste nesnivali,

vekšinu tu bily

se prevahu mali.

Školu našy Romove

lem pro sebe majut,

diti z okolici

do Svidnika dochadzajut.

Veľo zdravľa, šťasťa, lasky

krasny dni ružovy,

to Vam želat Jožko Andraš

stichoplot z Kružľovy.

Dobri pichal

Ide pjanyj z korčmy

obi ruky v kišiňach,

detvu poťahuje, ale palit ho

na zemľu vyplľuje.

Zrazu ša z nim šytko

lem tak zobertalo,

jak z derevom z nim

na zemľu vyťalo.

Nosom oral drahu

skora povolila,

jak potorhanyj papir

na tvari višila.

Ani ho žena nepoznala

ruky zalamovala,

telefonom dochtora

takoj zavolala.

Dochtor strihal, obvjazoval

iši ho nebolilo,

že dvome kolo ňoho

tak ša mu vidilo.

Ked palinka vychodžala

už zuby zatinal,

što zo mnom robite?

dochtora proklinal.

Pichnul mu inekciju

bolisť perestala,

moloda žena dochtora

do chyžy volala.

Muž z nima nepišol

lipše vonka mu bylo,

sonce v cholodočku

už tak nešvitilo.

Dochtorovi moloda žena

jak prišol ša pačila,

v chyži, što jej bolit

takoj mu povila.

Pichnu i vam pani,

ked mi dovolite,

bolisť perestane

takoj pocitite.

Dvaraz sobi pichnul

ho vyprovadžala,

poďakuj mužičku

na ňoho zavolala.

Ďakujeme, pan dochtor,

za dobru robotu,

prite ňa prevjazati

zaraň abo v sobotu.

Pichnete mi injekciju

barz dobri zabrala

žena dašto pripravit

bude vas čekala.

Podisime sobi spolu,

pobišidujeme,

šak zme dobry ľudu

sobi pomožeme.

Hon na pytľaka

Nahaňajut poľovnici

pytľaka po liši,

najkrajšoho jeleňa

striliti chcel iši.
Vidili jak ide do lisa

za nim ša pustili,

ale joho stopu

jakosjak stratili.

Jeleň ša pas na čistinci

zdaleka ho vidili,

ked ša poticheňky

ku ňomu bližili.

Jeleň pidňal holovu

ale pokij mu dali,

hneskaj na pytľaka

poľovačku mali.

Zrazu jeleň pidskočil

štoskaj ho vystrašylo,

ked ša stado dikych

ku ňomu pustilo.

Sviňi zos močariska mušil

dachto vyrušiti,

poľovnici pozorniše

začali sliditi.

Znali de kryl pušku,

puška tam chybovala,

de lem tota potvora,

de ša nam schovala?

Pid staryj buk poľovnici

sobi pošidali,

už im po žaludkoch

kus žaby kvakali.

Sidili, zakusovali, popivali,

de ša schoval dumali,

ked na jednoho z buka

suchy konari chpali.

Asi veverička stara

po buku skakala,

na suchyj konarik

nechoťači stala.

Až jednoho napalo

može je na buku,

ked znimal konarik

zo svoho klobuku.

Taky jak škrabanci

na buku spozorovali,

že sidit na buku

až teper zbadali.

Rezervovanyj stil

Partija kamarativ

v korčmi svij stil mali,

ani čudži hosti

ku ňomu nešidali.

Ku tomu stolu nešidajte!

Kačmar upozorňoval,

tot stil pro kartariv

už jem rezervoval.

Ked ša už večerilo

tu ša poschodžali,

až do zaverečnoj

fajer sobi hrali.

Kačmarovi dobru tržbu

každyj deň robili,

veľo piv i palinky

prez večur vypili.

Že ša často hadali

domašňi ša nečudovali,

o veliky piňazi

každyj večur hrali.

Každyj večur karty

kačmar novy daval,

ku ceni jak stojali

priražku soj daval.

Raz ša pri fajeri

strašni pohadali,

i nožyky ostry

na ša už ťahali.

Keby kačmar nezakročil

zle by to dopalo,

ani policajtiv iši

volati netrebalo.

Rozohnati jeden večur

už ša ich nedalo,

policajtiv volati

už surni trebalo.

Pokaľa prišli policajti

šytko tam praskalo,

i sanitku pro ranenych

volati trebalo.

Toho što vyhraval

nožom dopichali,

takoj do špytale

sanitkom ho vžali.

Iši každyj večur

v korčmi fajer hrali,

na toho što vyhraval

už lem spominali.

Prisna paňi učiteľka

Prisnu, presnu, neuprosnu

učiteľku mali,

zato šytky škoľari

rešpekt pred ňom mali.

Dobri diti učila

dobry vedomosti mala,

kotry do holov molodych

po kuščik vkladala.

U ňoj pjatky jak holuby

každyj deň litajut,

toty, što ša neučat

neradi jej majut.

Ale tym što znajut

jednotky nežaluje,

dobra i vytvarnička

barz šumňi maľuje.

Dvome kamaraťa vse

vyhovorky mali,

čom domaci ulohy

soj nenapisali.

Divčata počas vyučovaňa

za varkoči ťahali,

aby jim do tašok

žaby napuščali.

Učiteľka se ich

tverdo napominala,

neraz im do hory

ucha vytihovala.

Potim už ich neťahala

bo už dovhy mali,

žeby tak jak somari

už nevypadali.

Pres prestavku do kabelky

uciteľci myšu pustili,

iši jej kapesnika

dobri zakrutili.

Čekali koli bude

nis sobi chterala,

žeby ša cila trjeda

na holos zašmijala.

Myša kapesnik perehryzla,

sranda ša nekonala,

ale čij to byl napad

pani učiteľka znala.

Na kinci z chovaňa

po dvojci dostali,

do polipšovňi oboch 

na druhyj rik žali.

Tratil pamjať
Povidat muž ženi

ked dojila korovu,

stara, čimdale ta mam

diravšu holovu.

Jak jes na to prišol?

žviduje ša žena,

už jem cilkom zabyl

što jem sľubil včera

Včera jes mi sľubil,

že už neprideš pjanyj,

ked jes prišol včera

na mol ocenganyj.

Toto, žem ti sľubil

už ňa klameš stara,

sama jes ňa do korčmy

večur vyhaňala.

Sušid ňa barz prosil

žebym ťa pustila,

dva piva vypiti

jem ti dovolila.

Lem dva piva jem vypil,

neznam, što ša stalo,

že mi tak odrazu

do holovy stalo.

I sušid povidal rano,

že lem pivo ste pili,

ale litrom rumu

ste ho primastili.

Z kačmarkom ša dohodli

rum mi nalivali,

ale, že do piva

mi nepovidali.

Sušid byl horše pjanyj,

kačmarka povidala,

ked nas dolom schodami

z korčmy vyprovadžala.

Znaš, že nepju palinku

to ša mi pomstili,

bo ňa nikda pjanoho

v korčmi nevidili.

Novyj byt

Do novoho kožucha v skryňi

molia rodinka ša sťahovala

tot kožuch na sobi paňi

lem jeden raz mala.

Šytko pachlo novotom

dobri ša v ňim byvalo,

nič v tim novim byti

im nechybovalo.

Muž ji podaroval kožuch

ked ša vydavala,

každy dva roky novyj

kožuch kupovala.

Na tot kožuch zabyla

o ňoho nestoja,

bo o veľo krajšy

do zasoby mala.

Tota rodinka moliv

dostala ša jak do raja,

z roka na rik rosla

ša rozmnožovala.

Tot novyj kožušok

už predirkovali,

bo už veľo rodin

v tim jednim byvali.

No kužuchoch v skryňi

bratsky ša podilili,

jeden kožuch patril

lem jedňi rodiňi.

Kožuch dodirkovanyj

jak pani zbačila,

muž što ša stalo?

takoj mu povila.

Do kožucha ženo

moli ša dostali,

ale už naftalin

na nich vydumali.

A tak moli z kožuchiv

ša vysťahovali,

dakotry rodiny

načisto skapali.

Lasko to je žyvot

Veľo chlopiv v korčmi

na peršu lasku spominali,

jeden ša žviduje

,,Čom ste ich nezobrali?“

Keď chlopec dospivat

žena ho priťahuje,

do dakotroj z nich

rad ša zamiluje.

Žena i muž ku sobi patrjat

to tak priroda zarjadila,

to mi i nebiška

mama hovorila.

Bez lasky by zme

na tot švit neprichodili,

ani maly diti

by ša nerodili.

I ja často spominam

na svoju peršu lasku,

ked jem peršyj raz daroval

kvitok ,,sedmikrasku.“

Nekaždyj peršu lasku

za ženu zabereme,

hrajut i nahody

ked krajšu stritneme.

Ale z peršych lasok

dobry manželstva byvajut,

keď dovho chodili

dobri ša poznajut.

I laska na peršyj pohľad

dakomu počaruje,

ale take manželstvo

šťasťa nesľubuje.

Ked ša poberut molody

mušat zhodu mati,

i v dobrim i v planim

sobi pomahati.

Bo žyvotna draha naša

neraz i terňova,

nevede nam draha

lem se asfaltova.

Čort nikda nespiť

Že čort nikda nespit

tak ľude povidajut,

zato čorta dakotry ľude

často spominajut.

De tu lizeš do čorta

jedna povidala,

lem nedavno jednoho

jem z domu vyhnala.

Nepokušaj čorta nikda,

i tak povidajut,

neznam či z nim skusenosti

už dajaky majut.

Bodaj by ťa čorti

do pekla zobrali,

že z tebe takoho

lajdaka vychovali.

Ani čort nevozme

ked doma nič nemate,

nelem čorta, cilyj švit

potim preklinate.

Ani čort by nevydumal,

toto što jes zrobil,

jak keby ti tot rohatyj

človeče porobil.

Bojit ša šytkoho

jak čort križa Božoho,

zato neurobit

nikda nič dobroho.

Letil tak jak Anhel

jak z čortom z nim vyťalo,

i dyšeľ na voži

pid nim dolamalo.

Choď do čorta! chlope

čom ňa otravuješ?

vylipľu ti jednu

ked iši raz sprobuješ!

Ochabme čortiv čortami

ich nespominajme,

ale dobrych ľudi

šytkych radi majme.

Bezpečnosť pri roboti

Rižut dvome buka

jeden se odpľuje,

,,Čom často odpľuvaš?

druhyj ša žviduje.

Pilovina z buka

do ust mu vlituje,

by ňa zadusila

keď ša nevypľuje.

A našto maš ochranu?

kamarad ša žviduje,

bezpečnosť pri roboti

nam ju doporučuje.

Ja mam ochrannyj štit

ta zato nepľuju,

bezpečnosť pri roboti

ja se dotrimuju.

I ja rozdumoval Janku

našto nam ho dali,

ked nas toty buky

rizati poslali.

Mij ochrannyj štit

visit tna konari,

posmoť i muchy už

na ňoho našidali.

Jak se na škoľinu

chyboval jes todi,

bezpečnosť pri roboti

robit problem tovi,

Nasadil soj štit

piloviny na štit šidali,

na prestavku obome

ša z toho šmijali.

Zato pri roboti každi

bezpečnosť nepodceňujeme

zdravľa mame lem jedno

zato ho šanujeme.

Tiko zbytočnych uraziv

što ša nemušili stati,

lem predpisy bezpečnosti

treba dotrimati.

Veľo ľudi denni

pri urazoch umerat,

na bezpečnosť pri tim

malo chto pozerat.

Zbitočni vyhasnuty žyvoty

už nichto neverne,

dni keď ša švit

na rube oberne!

Nahaňačka
Policajti troch zlodijiv

po misti nahaňali,

ostry rany z pištoli

misto ša ozyvali.

Policajnu streľbu

zlodiji opetovali,

dvome policajti už

raneny ležali.

Zranenych do nemocnici

sanitkom odvožali,

ale zlodiji mistom

dale unykali.

Policajtiv malo bylo

posylu volali,

potim dvacet ich

tych troch nahaňali.

Vodne vykrali poštu

miliony zobrali,

zamestanciv pošty

jak snopy zvjazali.

Poplašne zarjadžiňa stihla

pokladnička stlačiti,

stihla povjazana

ku ňomu ša priplaziti.

Veliky miliony z pošty

zlodiji zobrali,

že tiko ich bylo

policajte ša doznali.

Nahaňačka pokračovala

zlodiji kľučkovali,

do mistskoho kanalu

šytky ša schovali.

Vychody šytky z kanaliv

pid dohľadom mali,

z kotroho vyjdut von

terpezlyvo čekali.

Jak zmoknuty patkaňi

z kanalu vychodžali,

ruky nad holovom

jak zajatci trymali.

De mate miliony

policajti kričali,

tam dolou v kanali

zmoknuty ostali.

A tak toty miliony

ani nevyužyli,

ked im puta na ruky

policajti založyli.

Nedovolena poľovačka

Už ša zmerkovalo

temna nič nastala,

ked ša skupina pitľakiv

na nočnyj lov vybrala.

Pušky rozobraty dobri

pid plaščomi schovali,

dostatok nabojiv

kolo sebe mali.

De nočujut diky sviňi

prez deň vyslidili,

ku tomu močarysku

ticho ša bližyli.

Že prez deň po liši

dvome podozrivy vychodili,

poľovnikom ľude

zo sela hlasili.

A tak totu bažynu

dobri obsadili,

na okolitych bukoch

jak ptachy sidili.

Pitľaci tyž močar

dookola obsadili,

pušky do vystrelu

už soj pripravili.

Poľovnici z bukiv

ticho poschodžali,

za každoho pitľaka

po dvome soj stali.

Nechpal ani vystel

ked poľovnici zvolali,

žeby sobi ruky

za holovu dali.

Nebylo pomoči už

presilu poľovnici mali,

jeden pered druhym

zbraňi poskladali.

Neoplatiti ša nikda

na čorno poľovati,

radšej o poľovnyj listok

sobi požadati.

Prezradena poľovačka

Zajaci ša doznali

že bude na nich hon

to ste mali viditi

po ľiši tot zhon.

Jedna starša žena

na hriby chodila,

zajacom v košyku

se morkov nosila.

Poľovnici ša šmijali,

žeby ich dobri vykormila,

že bude v nediľu z nich

poľovnicka hostyna.

Tvoju morkov zajaci

už hryzti nebudut,

h velikych pekačoch

pražyti ša budut.

Može z toj hostiny panove

v nedeľu nič nebude,

možno tot hon na nich

im oznamenyj bude.

No i tak ša stalo,

žena im oznamila,

že ša z nich rychtuje

v nediľu hostyna.

V pjatnicu ša šytky

do mojoj stodoly presťahujete,

počas poľovačky

v bezpeči budete.

Ked ša s dovhym nosom

z poľovačky vetrali,

kolo chyžky starenky

smutny prechadžali.

Starka ša z oblaka

milo žvidovala,

,,Ta jak tota poľovačka

jak že vam dopadla?

Poľovnici v zlosti

na ňu zavrčali,

to asi od tebe starka

avizo dostali!

Že povna stodola zajaciv
ani ich nenapalo,

zato ša pohoščiňa

v nediľu nekonalo.

Iši v tot deň zajaci

do lisa ša sťahovali,

že ša zachraniti

babki ďakovali.

Vyhukanyj jak Taras

Na vojenčinu narukoval

zos sela branec Karas,

vyhukanyj z toho byl

jak staryj Buľba Taras.

Perše tak jak ovečky

dohola ich ostrihali,

pid spoločny sprchy ich

jak koni nahnali.

Na celtu vojensku vystroj

jak psovi kosti metali,

ked ša do toho oblekli

jak strachy vypadali.

Midži sobom do večera

šaststvo vymiňali,

žeby cholem kus už

jak vojaci vypadali.

Jak na korovy na poli

poddostojnici revali,

žeby zhnity kosti

kus soj rozrušali.

Tomu vojakovi meno

Taras Buľba dali,

že z nim bude sranda

soj debatovali.

Buľba tu, Buľba tam

tak ho prohaňali,

že ša im rozplače

ale ša sklamali.

Ale Buľba byl

zos kista tverdoho,

dohnal ku zurivosti

zos šaržoch každoho.

Karas v roboti zocilenyj

prekonal každoho,

znali, že z ňoho vykrešut

vojaka vzornoho.

Presňi tak ša stalo,

za vzor ho davali,

do poddostojnickoj školy

takoj ho poslali.

Budeš kominarom

Iši lem začinal školu

odvetral ša od šlabikara,

ani matematika mu

barz nesmakovala.

Što to z vašym chlopcom?

učiteľka ša žvidovala,

takoho lapaja v triedi

iši jem nemala.

Iši smarkeľ pid nosom

divčata otravuje,

ťahat za varkoči

sukňi pidhartuje!

Jak opica po stromoch

škrabat ša kolo školy,

lem same žyvanstvo mu

lize z holovy.

Ked nemaš chť synku

pozerati do šlabikara,

potim pideš do roboty

lem za kominara.

Nejednu ani nedvi

klasy opakoval,

ale jakos čital

i lipše rachoval.

Pidu za kominara

raz povidal mami,

dobri toty šaty

na ňa pasovali.

Mamko, dobry platy

kominare majut,

kominare ľuďom

šťasťa prinašajut.

Budu kominy vymital

bude šťasťa roznašal,

domu dobru vyplatu

vam budu prinašal.

Stal ša kominarom

ľuďom šťasťa nosil,

kraľovsku vyplatu

se domu prinosil.

Dobre každe povolaňa

ked ho z laskom robime,

i ked veľo korun

v ňim nezarobime.

Že nemal rad šlabikar

ani nebanoval,

dostal dobru ženu

i dobri gazdoval.

Dvi šlipy muchy
Kobyla ša chvostom

od much ohaňala,

dvi pid chvist skočili

takoj zaregistrovala.

Šlipy muchy pid chvostom

do tancu ša dali,

tak jak keby pid nim

čardaš tancovali.

Kobylu barz laskotilo

zadkom vymitovala,

jak vyhnati muchy

už sposib neznala.

Čim dale ta laskotaňa

tych much neperestavalo,

kobyla do huščiny

jak durna vtikala.

Skakala, erdžala tam

až koňi vyplašyla,

,,Jeden kin povidat

Što je ša zblaznila?

I ty by ša zblaznil

kobyla mu odpovila,

keby ti šlipa mucha

do zadku skočila.

Pid chvostom laskoty

veliky nastali,

bo dvi šlipy muchy

v zadku mi zostali.

Skus povidat jeden

vo vodi ša sperevertati,

može račat muchy

zo zadku vyplavati.

Poslucham vas koňi

može to pomože,

pociluju vas zato

virte verabože.

Kobyla vo vodi

ša perevertala,

spid chvosta ji jedna

mucha vyplavala.

Už jedna je vonku!

Koňom dakovala,

nečekala dovho

druha vyplavala.

Vyplavala i druha

od radosti erdžala,

jak sľubila koňom

ich pocilovala.

Jednoho necilovala

nerada ho mala,

do teper slobodna

pro ňoho zostala.

Vozmu ťa za ženu

keď ňa pociluješ,

už jem dostal rozum

vir, neobanuješ.

Hvezdičkovyj hotel

V hvezdičkovim hoteli

dido z babom spali,

okolo švita na starisť

oboje ša vydali.

Barz korun veľo nemali

ani tiko nezanli,

ani rodynu žadnu

už blizku nemali.

Tot hotel v Los Andželos

najlipšyj v cilim misti,

što lem duša račila

davali tam isti.

Na takych krasnych posteľoch

ani kraľove nespali,

taky jak v hoteli

oni dvoje mali.

Jak svašbjana draha

tak soj pochvaľovali,

korun veľo nemali

vtodi jak ša brali.

Z balkona jak na doloňi

cile misto mali,

na balkon soj obid

i vino objidnali.

Škoda staryj, že to nebylo

vtodi za moloda,

ročeňky tak chtekli

jak v potoci voda.

Todi by zme totu postiľ

načisto dolamali,

tak spokijni jak teper

by zme neležali.

Ale cholem ženo moja

švita uvidime,

jak to chodit v tim šviti

i znamym povime.

Ale Sibir mužu

z planu vyškrtneme,

bazr ša boju o nas

že tam zamerzneme.

Regetivka

Regetivka male selo

kolo Becherova,

je urobena dobra

tam zjazdovka nova.

Žena dobri lyžovala

tam zme ša vybrali,

zo Svidnika tam

nedaleko zme mali.

Ja byl slabšyj lyžar

že ňa bude zaučala,

jak pideme do Tater

žeby haňbu nemala.

Listok na tot vyťah

zmes oj obstarali,

na lavočku objaty

zmes oj pošidali.

Z toho svahu velikoho

lyžari ša spuščali,

ale lem taky što dobri

lyžovati znali.

Ked zme prišli hori

teoriju do ňa chpala,

a potim mi v praxi

šytko ukazovala.

Ja pidu za tobom

stara povidala,

kebys nabral švung

žebym ťa strimala.

Ale nestrimala!

Rychlosť jem naberal,

de ja Bože pristanu

z hory jem pozeral.

Stara zamnom jak blesk

tak vyštartovala,

ani žadny zatačky

už nevyberala.

Ale pizno bylo.

Noha byla zlamana,

sanitka do Bardejova

už ňa odvožala.

Žena Tatry iši
dovho spominala,

ale mene na lyžy

vecej nedostala.

Na tot zjazd v Regerivci

nikda nezabudu,

pokaľ iši žyti

na tim šviti budu.
Zvedavy opici

Do zoologickoj zahorody

molody ša vybrali,

jaku tam majut džvirinu

žeby popozerali.

Velikyj šor ľudi

što na vstupenky čekali,

i oni soj dvoje

do toho šoru stali.

Konečni vstupenky

do dnuky už mali,

podľa jednoj šipky

smer sobi vybrali.

Že tam bylo WC

jakos neprečitali,

tu zme ženo nechceli

nazad ša vertali.

Žyvy opici žena

nikda nevidila,

vyhledajme de sut

muža posurila.

Že sut blizko opis

podľa vresku poznali,

ked zo stromu na strim

jak artiste skakali.

Žena zos kabelky

zerkadelko vyťahovala,

žeby ša na sebe

dobri popozerala.

Ale prišla opica

zo stromu skočila,

male zerkadelko

sobi prisvojila.

Vyskočila na strim

dalšy ša nazbihali,

jedna pered druhom

do ňoho pozerali.

Vidiš, ženo moja

i vy ša na nich podobate,

veľo hodin denni

do ňoho pozerate.

Keby ne toty zerkajla

by ste ša nepozerali,

skorše by ste ša

se pooblikali.

Nesluchaj babu

Posluchaj Andriju

nemaš u mene slova,

už jes takyj klamar

jak i baba tvoja.

Že najde šumnu ženu

vdovicu povidala,

ale ked prišol za ňom

ta sebe nukala.

Nechotil vin staru

byli ši molodyj,

ale u klamarky

nedobri pochodil.

Tota tvoja baba

nas do kopy dala,

potim po cilim seli

ňa poohvarjala.

Ty ša ňa nezastal

jak porjadnyj chlop,

jak ti kaže baba

lem tak dale rob.

Nikda pro ťa ženu

jaku chceš nenajde,

na každi chybičky

baba dajaky najde.

Že ty už nechlopčisko,

čom ji raz nepoviš?

Ale ty v pozori

jak vojak se stojiš.

Čom nesluchaš otca, mamu

lipšyj rozum majut,

oni pro ťa ženu

žadnu nehledajut.

Zober sobi jaku chceš

braniti nebudeme,

bo my z tvojom ženom

žyti nebudeme.

Zober sobi synu taku

žeby ste ša radi mali,

žeby ste po roku

rozvod nedavali.

Kebys babu nesluchal

už by zme ša vžali,

tvoji i moji rodiče

radosť by z nas mali.

Čudži jazyky

Polština:

Výpravca: povaľač peronovy

Riaditeľ: povalač prebitočny

Lekár: lapač bacilowy

Policajt: chlopak pokutovy

Dopravný policajt: chlopak samochodowy

Tajný agent: chlopak nevidomy

Myš: revizor komorowy

Potkan: gangster kanalowy

Holub: obsranec dachowy

Veverička: potkan stromowy

Kamzik: koza turistična

Jež: kaktus pochodowy

Blcha: turista košulowy

Cestár: ležuch šancowy

Fekalný voz: govnocuc
Zubna kefka: ščetka papulova

Klavir: brnkotruhlik dreviany

Holiaci strojček: kombajn bajusowy

Sobášny list: povolene na perdolenie

Samopal: rychloprdka ocelova

Vodovod: čurak zamurovany v ščane

Maďarčina

Včela: seremed

Osa: nemseremed

Čmelák: nemseremed turbo

Kamzík: terénkoza

Upratovačka: handrašmatra

Dôchodca: uštvanléty

Japončina

Vrátnik: čumako

Robotník: makajakopako

Atómova bomba: samajama, domy fuč

Potápač: čumi z gumi

Tvrdá potreba: pučioči

Činština

Predajňa mäsa: čum na hák

Rozhľadňa: čum sem- čum tam

Slovenská cesta: samajama

Španielčina

Policajt: don debilitto

Dopravný: don debilitto transportere

Tajný agent: don debilitto inkognito

Policajt nováčik: don debilitto amatero

Obuvník: don mokasino
Chotar ša zminil

Toty što davniše

zo sela ša vysťahovali,

chotar ani selo

už by nepoznali.

Tam de dakoli roslo

žyto i pšenička husta,

zemlička ostala

teper už tam pusta.

Što to slovo ,,žatva“

i domašni zabyli,

ked ša dobry družstva

v tim kraju rozbili.

Dakoli zahumenkari

i dvi korovy trimali,

spoločňi na pašu

z domu vyhaňali.

Teper korovičky už

žadny nechovame,

maslo, moloko, syr

lem v obchodi mame.

Jak koňi vypadajut

diti už neznajut,

lem v televiziji na nych

dakoli pozerajut.

Chotar pomalenky

zarostat krjakami,

nečuti špiv pastyriv

na poli z korovami.

I misto okresne ša

na nepoznaňa zminilo,

veľo novych domiv

v ňim ša postavilo.

Molody robotu soj

v zahraniču hledajut,

bo doma už žadnu

robotu nemajut.

A tak jak dakoli

sela opuščajut,

už lem ľude na dožyťa

stary zostavajut.

Zabludylo kolbko ,,Nitočka“

Dolom velikym berehom

kolbko Nitočka ša rozmotalo,

tonku nitku jak smušku

v travi zochabľalo.

Žviduje ša vekše kolbko:

dej es ša rozkotuľalo,

bude tvoja mamka

darmo ťa hledala.

Zavolam na mamku

može ňa začuje?

,,Tvoja mamka stara

už dobri nečuje.

Budu soj nitočku

pomaly stočala,

tam de bude konec

tam je moja mama.

Bude z tebe dašto

velika povidalo,

čula jem, že jedno ja ty

na vysoki študovalo.

I ja školu mam rada
chodžu do sedmičky,

na vysvidčiňu mam

lem samy jedničky.

Chcu byti dochtorkom

keby ňa prijali,

už na školu mamka

žadosť napisali.

Budu ličila kolbočka

žeby ša od bolesti

sami neroztačali,

ale na pomič žeby počekali.

Že i ja raz zabludila

alem ša vynašla,

sama jem ša zmotala,

domu drahu jem našla.

Ked jem dorastal

Ked už jem dorastal

divčata ša šmijali,

čom ňa takoho maloho

rodiče vychovali.

O holovu rovesnici

ňa prevyšovali,

na takych divčata

radi pozerali.

I frajirky dakotry

už tu mali v seli,

de ša po večeroch

tajňi stričavali.

Lem o mene divčata

zaujem nemali,

jak na trpaslika

na ňa pozerali.

Čom ste ňa takoho

maloho vychovali?

toto od ňa rodiče

neraz vysluchali.

V gymnaziju pokus

už jem pidtihoval,

svojich rovesnikiv

už jem dotihoval.

I divčata už na ňa

inšak pozerali,

že ja ša jim paču

neraz povidali.

Ked jem prišol z vojny

byl jem už krasavec,

ne jedna volala:

Pod zo mnom na tanec.

Ale ja zobral totu

što ša z ňa nešmijala,

že iši podrosnu

ona vtodi znala.

Že ňa lechko dostala

rovesničky ji zavidili

oni krasavici a zle pochodili.

More nas ťahalo

Nikda jem pri mori nebyl

more ňa ťahalo,

pokaľ jem ša tam dostal

dovho to trvalo.

Jednotyzdňovyj zajazd

družstvo objidnalo,

Kyjev, Soči, Moskva

soj naplanovalo.

Lehatkovy votňi nas

v Košicoch čekali,

v Kyjovi zo richlika

zme vystupovali.

Toto krasne misto

v zeleňi ša kupalo,

vykupali ša v Dnepri

dakoho ťahalo.

Na obid do Soči

letadlom zme priletili,

peršyj raz v žyvoti

more zme vidili.

Dakotry ša nekupali,

bo zmorja strach mali,

my soj z ekonomom

dobri zaplavali.

Letadlom do Moskvy draha

dovho netrvala,

pid nami stolica Moskva

krasna ša ukazala.

Perše v mauzoleju

Lenina zme posmotrili,

po ,,Krasnoj ploščadi“

dovho sme chodili.

I Leninsky hory nas

milo privitali,

nedohľadnu Moskvu

pered sobom zme mali.

Krasnyj to byl zajazd

zme nebanovali,

cholem kučšik švita

šytky zme poznali.

Kamaratstvo
Kamaratku, kamarata

v žyvoti každyj mame,

radi soj pohovorime,

radi ša stričame.

Dakoli lipšyj kamarat

jak blizka rodyna,

prijemnyj z nim deň

i každa hodyna.

Dobry kamaratstva

v obchodi ša nekupujut,

ľude i nahodou

často ša zoznamujut.

Dobry kamaraťa soj

vo všytkim pomahajut,

taky jak dvojčata

v jedno ša trimajut.

Ked bolit dašto jednoho

bolit i druhoho,

tak jak keby byli

zos tista jednoho.

Dobroho kamarata, kamaratku

ťažko pohledati,

to ne jak v obchodi

tovar kupovati.

Pri každi priležitosti

prijateľstva vynikajut,

dakotry i žyvot

cilyj vytrimajut.

Z priateľom ša zo šytkym

radi podilime,

lem ku žeňi vlastňi

už ho nepustime.

I taky pripady ša

v žyvoti stavajut,

no taky priateľstva

v troskach ostavajut.

Novy priateľstva rad

každyj nadviazuje,

najvece tot, što veľo

po šviti vandruje.

Vesmir nepoznanyj

Planety vo vermiri

vedci pozorujut,

obrovsky dalekohledy

nam ich približujut.

Na mišac už litame

iši ho nepozname,

može i tam žyjut ľude

skoro ša dozname.

I kozmonauti už

na mišaci pristali,

ale žaden žyvot tam

iši nezbadali.

I na druhy planety

sondy posylame,

može pride čas.

že šytko preskumame.

Može ľude z tych planet

na našu pozerajut,

jak ša ku nam dostali

tyž drahu hledajut.

Letajuči taniry i my

často spominame,

ale ci v nich ľude

to iši nezname.

Može raz pride čas,

že ruky soj podame,

na raketoch na navštevu

vesmirom ša dame.

Technika ide do peredu

šytko ša modernizuje,

človek rozumnyj tvor

to žyvot dokazuje.

Može diti našych diti

šytko prebadajut,

do vesmiru zelenu

šytkym ľudom dajut.

Ale my ša nedozname

už nas tu nebude,

ani ša nedozname

jakyj švit tu bude.

Dozrivat tatarka

Už dozrivat pid lisom

dribneňka tatarka,

Slovaci by povili

Dozrivat pohanka.

Ci tatarka abo pohanka

abo inšak jej volajut,

tatarčany pirohy

ľude radi majut.

I naša tataročka už

pid lisom dozrila,

žeby jej skositi

už sama prosila.

Mamka kupila kosu

dobru mi vybrala,

ale byla tupa

nebyla klepana.

Zos kosom vyklepanom

hori selom kračam,

v potoku soj kyša

porjadni namačam.

De. že ideš s kosom

mila ša žvidovala,

ked na tim potoku

lachy polokala.

Posmoť, jasne sonce hrije

taka horučava,

nebude ti kosa

na tim sonci brala.

Počekaj ked sonce

tak nebude hrilo,

lipše tataročku

bude ša kosilo.

Poď pomoči milyj

šaflik odneseme,

ku ti tataročki

oboje pideme.

Tataročka bude

pid kosom padala,

na poveresla tatarku

budu ukladala.

Pytľakova puška

Pytľak nigda pušku

v obchodi nekupuje,

chto nemat zbrojnyj pas

zakon nedovoľuje.

Po vojňi byla vyhoda

pušky neprodavali,

jak v samoobsluhu

sobi vyberali.

Šelijaky strelny zbrani

po liši ležali,

i patroniv do zasoby

sobi nazberali.

Po stromoch, po bunkroch
svoji skryšy mali,

darmo poľovnici

darmo ich hledali.

Dobroho pytľaka v liši

ťažko poimali,

lipše jak poľny zajaci

znali kľučkovati.

Lem amatera pytľaka

lechko poimajut

oni kľučkovati iši 

po liši neznajut.

Pytľaci majut znamosti

zbraňi soj pašujut

na ceňi jak žyde

tak ša dohadujut.

Ked idut do lisa

nevidno že zbraň majut,

z kobrikom do lisa

jak druhy kračajut.

Pažbu a i hlaveň pušky

sobi skorotšajut,

nič z vonku nevidno

či tam dašto majut.

Ked idut z kobrykami

i ľude dumajut,

že po liši jak oni

lem hriby zberajut.

Sviňa z rohami

Korova na poli soj

peredňi nohy zlamala,

korovam jek ľuďom ša

sadra nedavala.

Gazda poprihal koňi

na viz korovu naložyli,

a doma sered dvora

z voza zošmarili.

Gazda nabrusil nožy

karch ji pidrizoval,

šimročnyj škoľarik

šytko pozoroval.

Za pomoči kuma sušida

na hak jej vyťahli,

skoru jak na bitunku

zos korovy sťahli.

Z korovy odrubany rohy

na zemli ležali,

chlopčiskovi pokoja

jakoskaj nedali.

Dvi sviňi vykormeny

v kuci zakrochkali,

na toty dva rohy

dovše pozerali.

Že rohy ša im pačat

chlopčiska napalo,

kanagonove lepidlo

na stilci ležalo.

Ked sviňa holovu

z kuce ukazala,

okrasu prilipenu

na holovi mala.

Ked gazdyňa rano

kutec otvorila,

od strachu i vidro

na zemľu pustila.

Bože! Mužu v kuci čort

za mužom bižala,

cila vystrašena

ledva dych chapala.

Či ja to byla robota

vica hneď napalo,

sekundove lepidlo

pri kuci ležalo.

Ľude jak na čudo

na sviňu pozerali,

i do novin fotku

zo sviňi poslali.

Mame doma marodku
Mame doma marodku

šytko doma ležyt,

tota chripka zakerna

zajs v seli matožyt.

Perše dostala divka

potim dosta muž,

i vnuci pokašľavati

začinali už.

Lem baba zos didom

pichnuti soj dali,

do teper totu pľagu

iši nedostali.

Tota chripka zakerna

nedast soj pokoja,

darmo zdravotnictvo

vyžahlo do boja.

I sestričky choďat

injekciji pichajut,

ale tiko treba

tiko ich nemajut.

Školjari pivročny

prazdniny dostali,

v školi už dakotry

pokus pokašľavali.

Inekciju pichnuti

už by soj nedali,

bo šnihu nakurilo

lyžy navoskovali.

Ale i toty staršy

chripku podostavalai,

što zo strachu sestirčki

pichnuti nedali.

Ženy dochtorovi ša

pichnuti neradi davajut,

radšej v horučki

chripku prekonajut.

Ked ne chripka ta inša

choroba zaurjaduje,

ani stary, ani molodyj

ku ňi ša neraduje.

Starostlivosť o tilo

Sut ľude a veľo

o svoje tilo ša starajut,

plavut, skačut, lyžujut

prekažky prekonavajut.

Vidno to i na nich

vyšportovanu postavu majut

prebitočnyj tuk

na sobi nemajut.

Či zima či lito

dobryj pohyb majut,

i v studeni vodi

v zimi ša kupajut.

Nečuti ich nikda,

žeby zakašlali,

mimo povinnych prehľadok

lekara nehledali.

Zdravo ša stravujut

alkoholu neholdujut,

sem tam dobre vinko

radi soj vypijut.

No veľo je takych

što ša prejudajut,

jak pivovyj sudočok brich

pered sobom majut.

Do jidla ich nikda

netreba nahaňati,

rano už barz ťažko

ša im obuvati.

Veliky problemy už

i molody majut,

bo o svoje tilo

malo ša starajut.

Klby preťaženi,

ťažky kroky majut,

u dochtora času

už navštivu majut.

Že jak to dokažut

štihlym ša čudujut,

odkoli pribrali

ta už nešportujut.

Karbonatky zos psa

Dvaraz to tyždňa žena

karbonatky robila,

po dva po tri mu vse

na tanir položyla.

Meso bylo dorohe

zato rozdumovala,

što keby do nich meso

zos psa zamišala?

V dakotrych mesnach take

meso prodavali,

ale ľude zos psa

malo kupovali.

Od znamoho mesara

prinu kupovala,

i bravčovoho kus

do ňoho zamišala.

Mužovi toty karbonatky

vyborňi smakovali,

muž začal moloditi

vrasky ša stračali.

Že mat rad karbonatky

v seli ľude znali,

što davat do karbonatkiv

ženy ša žvidovali.

Každyj deň lem jedňi

recept prezradila,

tota soj dumala,

že lem ji povila.

Šytky stary chlopi

v seli molodili,

i vrasky zos tvari

ša im vytratili.

I ženy karbonatky

potim vyskušali,

ani jedna nestarila

vrasky už nemali.

I dochtori dokotry

o tim ša doznali,

že to zos psa meso

rozbory ukazali.

Na omolodžiňa potim

recepty vypisovali,

ceny mesa prudko

do hory stupali.

Trirah jak bravčove

dorohe stojalo,

lem znamym z pid pulta

už ša prodavalo.

Prodaj toho mesa

zakonom zakazali,

perežyti psy u nas

žadnu šancu nemali.

Tak jak drogy potim

psinu pašovali,

najvecej zos Čech

tam prebitky mali.

U nas potim farmy

pšači zakladali,

na nich velike množstvo

už psikiv chovali.

Že to zdrave, ličive meso

odbornici uznali,

po cilim šviti farmy

na chov ša zakladali.

Brzdy nezabrali
Špivat sobi šofer:

Eja hoja, hoja,

čom jes ňa zochabyla

zlata duša moja...

Dolu zatačkami ša mu

dobri šoferovalo,

to mu pohodičku

dobru dodavalo.

Motor po opravi

jak hodinky pracovala,

pered tyždňom na ňim

ťažko havaroval.

Stromy kolo drahy

lem ša tak mihali,

ked prez drahu serny

pravi prebihali.

Noha tlačit na brzdu,

brzdy nezabrali,

serny už pered nim

prez drahu skakali.

I toto špivaňa mu

v ustach zamerzalo,

ked auto jak serny

po drahi skakalo.

V pravo hluboka propasť

v livo sama skala,

na kotrych škodovka

z rachotom pristala.

Volil radšej skaly

jak hluboku dolynu,

iši chcel viditi

ženu i diti svoji.

Odťahova služba

prišla na zavolaňa

havarovanu škodovku

na auto nakladala.

Do toj istoj opravovňi

de ju opravovali,

že brzdy byli v porjadku

ša vyhovorjali.

Titul mu nechybuje

Synku naš, synku naš

jednoho ťa mame,

na vysoku školu ťa

študovati dame.

Dobri, dobri, moji zlaty

na vysoku ňa date,

ale či na to mam

čom ša nežvidate?

Neplano ša učiš,

piňazi dajaky mame,

žadnoho z titulom iši

v rodini nemame.

V dakotrych rodinach

šytky tituly majut,

veliky koruny

sobi zarobľajut.

Ľude pered nimi

krisaky znimajut,

veliky funkciji

na ministerstvach majut.

Jak by nas to hrilo

keby i pered tobom zňali,

že zme takoho mudroho

syna vychovali.

Mene budut povidat,

na rukach nositi,

lem ša mušu vo fotbali

kus zdokonaliti.

Už mi trener povidal

tot što ňa trenuje,

že takoho hrača

Slovan potrebuje.

Ked budeš goly daval

do reprezentaciji ťa dame,

i z AC Milano

už ponuku mame.

Može ša inžinerik z platom

do kišeni schovati,

mi vyplatu v kufriku

budut prinašati.

Piša zona

Na piši zoni vo Svidniku

ženy ša poschodžali,

toty, što už dochodok

starobnyj poberali.

Pošidali na lavočky

ša povyzuvali,

bo pri dovši hodzi

nohy im opuchali.

Pered Rubinom za stolom

chlopi popivali,

dakotry i pipky

soj zvyťihovali.

Jak lokomitivy dym

z ust soj vypuščali,

ked pohary piva

ku ustam prikladali.

Na molody roky

soj tam spominali,

dakotry i poldecaky

ku ustam znimali.

Ženy na lavočkach

zmerzlynu lyzali,

jak na modňi prehľadki

molodych pozerali.

Kotra jaky šaty mat

to ich zaujimalo,

ale šumni oblečenych

malo bodovalo.

Jedna mala dovhy

po zemli ša ji ťahali,

druhy mali korotky

zadky ukazovali.

Na toty moderny šaty

jak opici pľuvali,

že oni tak handry

na ša neoblikali.

Lem veľo kabativ

i teper dakotry mali,

dakotry už šaty

na ša oblikali.

No ale paribci barz

ša im pozdavali,

opalene svalnate tilo

divkam ukazovali.

Laska kvitne
Laska kvitne v každim viku

nichto nepoperat,

i za staršom krasavicom

každyj rad pozerat.

Ked ša nekačat jak sudok

štihla soj vykračuje,

iši jej krivky tila

každyj obdivuje.

Toty, što od mala

o svoje tilo ša starali,

molodu postavu

sobi zachovali.

Žadna hranica lasky

nikda neexistovala,

išim dešať ročna

ša zamilovala.

Veliky vikovy rozdily

a ša poberajut,

veľo z nich manželstvo

dobre utrimaju.

Molodyj zobere staršu

staršyj zobere molodu,

v laski sobi užyvajut

radisť a pohodu.

Tak tomu i teper

laska priťahuje,

ani vik pri laski

už nerozhoduje.

Bez lasky na zemli

žyti by ša nedalo,

opačne pohlavia

se priťahovalo.

Lasku nichto nazakazuje

ani nezakaže,

bo zaľubenomu serdečku

človek rozkaže.

Vlady, ani kraľove

by ša neutrimali,

keby ľuďom lasku

kruto zakalovali.

Na jarmok

Išla baba na jarmak,

kozu i barana mala,

kozu baranovi

za chvisť privjazala.

V zajdočki na plečoch

iši dvi husky mala,

barana i kozu

za motuzok poťihovala.

Koza na barana často

zo zadus kakala,

naopak ich babka

poperevjazovala.

Baran nespokijnyj

zo zadus kakal na kozu,

vyrizala sobi

zos verbiny lozu.

Oboch vytriskala,

dovho pokij mala,

k mistu de byl jarmak

ša približovala.

Husky zos zajdočky

na to pozerali,

Lem skač na ňu skač!

obidvi zagagali.

Na jarmaku zajdu

zos pleči skladala,

kozu i barana

o druk privjazala.

Husky dobri vykormeny

obi už prodala,

lem na toty dvoje

už kupca čekala.

I barana prodala už

lem koza zostala,

kolo baby smutna

na zemli ležala.

Ale kozu nichto nechcel,

bo už byla stara,

smutna zos jazmaku

z babom ša vetrala.

Alkohol mitla ľudstva

Alkohol, mitla ľudstva

nepijme ho ľude!

Chto ho veľo pije

dovho žyti nebude.

Že škodit zdravičku

vedci dokazali,

i dakoli pijaci

molody umerali.

Pijaci choroby už

šelyjaky majut,

ked navštivľat likarja

o nich ša doznajut.

Veľo už pijakiv

do blazince ša dostali,

jak daleslužiaci

dale tam ostali.

Veľo alkoholu v krvi

rozum odpojuje,

pro ňoho šoferiv

veľo havaruje.

I ťažky urazy alkohol

ľuďom sposobuje,

každyj jeden opityj

svij žyvot riskuje.

Dennodenni na šviti

pijaci umerajut,

vdovy i siroty

za sobom zochabľajut.

Alkohol nepoškodyt,

ked ho jak lik bereme,

lipšyj do jidžiňa

apetit dostaneme.

V malim množstvi vypiti
i dochtori odporučajut,

i oni každyj deň

soj štamperlik dajut.

Čom to tot alkohol

ľudstvo vydumalo?

keď pered nami ľudi

veľo umeralo.

Mij peršyj honorar

Nepišu basničky zato

žebym na nich zarabľal,

ale pišu ich rad

žebym ľudi zabavľal.

Dakotry moji basničky

i do tlači ša dostali,

i v novinach Dukľa

jeden čas ich davali.

I v Rusinskim vysylaňu

dakotry jem recitoval,

ked ša sluchačom pačili

i ja ša radoval.

V časopisi Farmar

dajaky uryvky byli,

čitali lem toty

što soj ho kupili.

Do obecnych novin

pravidelňi ich davajut,

jem rak že ich občane

radi prečitajut.

Keby v Dukli basničky

moji publikovali,

na pjadešat rokiv

na vyber by mali.

Od mista do mista

serial natačali,

zahrati soj v ňim

i staršych vyberali.

Ked v Udoli smrti

peršu časť natačali,

či bym nenapisal basničku

ša ňa žvidovali.

Že jej budu recitoval

to mi nepovidali,

take prekvapiňa

na ňa vydumali.

Či ša mi vydarila

posudite sami

ale peršyj honorar

barz dobryj mi dali.

V Tatrach

Na Popradsikm plesi

koňi ša kupajut,

ani by ste nevirili

jak dobri plavajut.

To paradny koňi

što kočar ťahajut,

taku dopravu turisti

v Tatrach radi majut.

Šadete jak do kresla

koňi soj klusajut,

nevadit že auta

kočar predbihajut.

Kočiš koňi vyprjahnul

žeby ša vykupali,

od rana po Tatrach

dosť ša naklusali.

Taka atrakcija tu

turistiv priťahuje,

i medviď pri koči

ich sfotografuje.

Do medveďoj skory

chlopa oblikajut,

fotiti ša z nim

turisti davajut.

Jak zošmaryl kožuch

turiste ša čudovali,

što kolo plesa soj

tam odpočivali.

Kočiš medviď koniky

dobri ša osvižyli,

a na dalľu turu

svižy ša pustili.

Pri jazdi na koči

jazdu vychutnavate,

prekrasny štity Tater

sobi pozerate.

Pri kočari z medveďom

sfotiti ša date,

krasnu pamiatku domu

sobi odnašate.

Kočiš, koniky, medviď

malo koli odpočivajut,

každyj deň turisti

tu na nich čekajut.

Svaľba bez ženicha

Akurat prišahu

pred olatarom zložyli,

ked ku ňomu policajti

dvome pristupili.

,,V meni zakona“

pred olatarom zaznilo

pred očami prevelebnoho

zrazu ša zacmilo.

Ne Vas pane prevelebnyj

Vy nič nezorbili,

ale toho ženicha zme

pri kradeži dolapili.

A tak svaľba bez ženicha

cila ša konala,

pjyť rokiv bude na ňoho

jak vdova čekala.

Jak vykradat banku

kamery zaznamenali,

i dakotry pracovnici

lupiča poznali.

Jednu nohu mal korotšu

kamera ukazala,

i pokladnička potvrdila

že dobri ho poznala.

Veľo rokiv presidil

za tresty za mrežami,

zato nemal čas

choditi za ženami.

Piňazi z kradež
už mu dochodžali,

ked sobi manželstvo

z tom ženom sľubovali.

Že ša ženit dnes

policajti zistili,

cerkov do okola

takoj obsadili.

Ženich nepovil nič

ruky naťahoval,

taky krasny naramky

už triraz fasoval.

A tak solomjana vdova

ho bude čekala,

piňazi što ji dal

bude soj miňala.

Moloda čarodejnica

Šelijaky čary triky

už od mala znala,

do tajiv čaradejnictva

babka jej zaučala.

Perše taky maly čary

babka jej naučila,

bilinkami chvoroho

kocura vyličila.

Korovu raz nadulo,

do ucha ji šepkala,

jak z lokomotivy z ňoj

para vychodžala.

I zo starom mačkom

soj bišidovala,

mačka jak škoľarka

šytko posluchala.

I v školi vyhodu

barz veliku mala,

učiteľom i učiteľkam

porobiti znala.

Urob voľny hodiny,

spolužači prosili,

što urobit učeteľci

ani netušyli.

Zrazu učiteľka ša 

za brich pojimala,

cily dvi hodiny

na toaletu bihala.

Iši veľo šelyjakych

trikiv ša naučila,

kotry može a nemože

babka ji povila.

Jak už byla dospela

od byka moloka nadojila,

mačka jak pes prechala

bo jej nesluchala.

Šytky reči džvirjat

dobri ovladala,

ich ťažkosti potim

ľuďom rozpravľala.

Laska zviťatila

O svoju peršu lasku

tverdo jem bojoval,

žeby mi jej neprebrali

ja dityna jem ša bojal.

Krasne mile divčatko

ša mi zapačilo,

zapleteny varkoči

z mašličkom nosilo.

O jej lasku každyj deň

jak lev jem bojoval,

šytko što lem chcela

ta jem ji kupoval.

Toty je čorny očka

ked ňa ňa zažmurkali,

šytky žylky v tili

sami rozohrali.

I ona ňa rada mala

najavo nedavala,

žeby našu lasku

dovše utrymala.

Veľo krasnych večeriv

zme spolu stravili,

ked zme ša ku sobi

jak mačatka tulili.

Konečňi! Jem soj povil

Laska zviťazila,

ked ša mila ku mi

už jak žena tulila.

Krasny to byli vyčery

radi spominame,

ked už diti svoji

dorosnuty mame.

Spokijne je serdečko

ked ša laska vydarit,

nespokijne todi,

ked ša nevydarit.

No noša ša vydaryla

dobri soj žyjeme,

že jes nam dopomih Ti

Bože ďakujeme.

Konferencia bujakiv

Švitova konferencia

v Moskvi ša konala,

na toto jidnaňa

najlipšych pozvala.

Nichto tam nechyboval

šytky učasť prijali,

v zjazdovim palaci

rokovati začali.

Prezident konfederadii

byk z krivymi rohami,

jak vystupil na tribunu

s potleskom vitali.

Hlavna sprava z činnosti

šytko vyčerpala,

na klady i nedostatky

kriticki poukazala.

Poďakoval tym plemenikom

što dobry vysledky mali,

na hruďach vyznamenaňa

lem tak ša bliskali.

Zo zlatym zvonkom na šyji

moloda korova ša postavila,

od šytkych korov na šviti

delegativ pozdravila.

Ďakujeme vam bujaci,

že vas veľo mame,

vaše kvalitne semeno

radi prijimame.

Vašom zasluhom na švit

zdravy teľata prichodžajut,

zato slava slava Vam

korovy volajut.

Za toty krasny slova

dovho ša ľapkalo,

slava Vam korovy našy

salom ša ozyvalo.

Keby korova neodyšla

iši by ľapkali,

ale mušili pokračovati

na dale v jidnaňi.

Toty najlipšy plemenici

medajli dostali,

ostatni serdečni

im gratulovali.

Na zaver v mauzoleju

Leninovi ša poklonili,

do roznych kutiv švita

ša porozchodili.

Zima iši trimat

Deň už kuščik davšyj

solnečko prihrivat,

zima nepovoľuje

jak klišč ša tu trimat.

Tota zima byla

taka všelijaka,

jak krysak ne na ženu

ale na strašaka.

Nakurylo veľo šnihu

zemľa ho neutrymala,

bo ša slabo z morozom

iši cilovala.

A tak o paru dniv

jak keby ho ani nebylo,

i keď každyj deň

po kuščik snižylo.

Prišol čas jak v jari

i chripky urjadovali,

ľude u dochtora

jak na chlib stojali.

Potim po kus morozy

zemľu pritihovali,

ale už perynu šnihu

hrubu ji nedali.

I cestarim zima veľo

starosti narobila,

často posypuvati

poľadovica byla.

Ked bylo veľo šnihu

pluhy odhartali,

žeby ša po šancoch

motory neprevetrali.

No i tak policajti hasiči

i zdravotnici službu mali,

pri havarijach spoločni

šytkym pomahali.

Veľo zrenenych i mertvych

do kronik zapisali,

zranenych do nemocnici

motory odvažali.

Parobok gazda

Pooral, zaboronyl, zašal

pšenička nezyšla,

ani na stritnuťa

mila už neprišla.

Stary gazdove zašali

pšenička ša zelenila,

začal rozdumovati

de chyba ša zrobila.

Osivo kupil zo zarukom

urodu sľubovali,

že najkvalitnišyj druh

pšenici vypestovali.

Asi po tyždňovi 

pšenička ša zelenila,

frajirka jak pered tym

zajs ku mi chodila.

Pšenička tych gazdiv

ridka ša ukazovala,

joho krasna husta

jak z vody vyrastala.

De zohnal take osivo

gazdove ša žviduvali,

ked na totu pšenicu

hustu pozerali.

Novo vypestovanu odrodu

vyskumnici potverdili,

žebym jej vyskušal

mene povirili.

Pšenička už pomaly

kolosky dostavala,

tych druhych rideňka

na dale zostala.

Na koloskoch zerna

veliky dozrivali,

jaka bude uroda

z frajirkom zme čekali.

V okolici žadna farma

takyj vynos nemala,

na osivo lem joho

pšenička odbyt mala.

Šum pid pomylom

Kračam kolo vody znamoj

jakyskaj šum čuju,

pozeram do okolo

z vonka ho nečuju.

Na tim misci de jem stojal

ryby hnizdo mali,

nečekanu navštevu

dajaku tam mali.

Zyšol jem do vody 

voda ša už sčiščala

pomidži moji nohy

vydra pereplavala.

Tot šum jem čul často

ale ňa nenapalo,

že na vydry mesko

čerstve tam čekalo.

Toto rybjače hnizdo

roky tam trimalo,

to už male ditysko

tam ryby jimalo.

Ked zme byli staršy

opalku zme pidstavili,

veliky zme zobrali

maly zme pustili.

Takych pomyl bylo vece

o kotrych zme znali

povoliňa na vylov

žadne zme nemali.

Na taky maly potičky

rybari nechodili,

tu veliku ščuku

určiti by nechopili.

Ale i piv kilovy ryby

jalci vyrastali,

do hlubokych pomyl

radi ša chovali.

Zos slavnych rybariv

neraz zme ša šmijali,

cilyj deň peresidili

ho...! pojimali.

Ale my i ked neveliky

se soj najimali,

upečeny na brylach

dobri smakovali.

Vojak ,,Besný“

Vojak prezvyskom Besný

pomocnika dozorcu mal,

ked veliteľ straži

telefonom volal.

Na kontrolu ide general

volal do telefonu,

dajto do porjadku

prestory rajonu.

Zreval! Tu pomocnik Besny

až omitka padala,

i generaľovi brigadirka

na zemľu upala.

Ja generaľ Nebesny

zahundral generaľ

od strachu ku dveram

rychlo ša poberal.

Oznam kapitanovi

žeby ša neradoval,

cilu rotu zaraň

budu kontroľoval.

Besný veliteľovi roty

podaval hlašiňa

jaka neprijemna vec

ša tu prpihodila.

Generaľ zaraň pride

žeby zme ša neradovali,

na koberec i mene

žeby ste predvolali.

Kapitan Nezvestný

hlasiňa podavat

general mu ruku

ani nepodavat.

Včera besnivoho ste
pri stoliku mali,

čom ste ho na ošetrovňu

rano neposlali?

Ven neje besnivyj

prezviskom je Besný

tak jak Vas volajut

generaľ Nebesný.

Potim službu konal dobri

kolo toho stolika,

takoj ho povyšu

tu na slobodnika.

Služu ľudu! V pozori salutoval

na vyložky dva cvoky

v ,,Armi“ soj kupoval,

za deň generaľovi poďakoval.

Taky čudny pripady

v armadi ša stavajut,

vojaci prezviska

šelijaky majut.

Žeby z takyma prezviskami

na vojnu nebrali

ministrovi sťažnosť

šaržy napisali.

V žadnim pripadi žadosť

vašu neschvaľuju!!!

Ja mam prezvisko Blazen

a vam ninistruju.

My nevinovyty že,

taky mena nam dali,

ľudi bylo veľo

prezvyska vymyšľali.

Magicke slovo laska

Od koli vyniknul švit

o lasci ša veľo napisalo,

i todi bez lasky

žyti ša nedalo.

Na stiny jaskyňi zaľubenci

svoji mena pisali,

pizniše i po stromoch

serdečka vyrizuvali.

Ľude len začinali žyti

samoukami ša stali,

tušku ani papir

iši nepoznali.

Ked vyhasnul oheň

uhliky ostali,

zo stromu soj lupu

jak papir vyrizali.

Po jaskyňach maľby

doteper ša zachovali,

vyjavy zo žyvota

na stiny maľovali.

Ked opustili jaskyni

domy budovali,

dereva, kamiňa dookola

na stavbu dos mali.

Basnici, maľari, sochari

svij talent skušali,

ani žadny školy iši

vytvarny nemali.

I na ďaľku laska

už ša vyznavala,

olivcom milomu

mila pismo pisala.

Pokaľ vynašli pisaci stroj

knižky ručni pisali,

jaku to trpezlivosť

vtodi pisari mali.

Veľo romaniv o laski

od vtody ša napisalo,

v divadlach i filmoch

o laski ša hralo.

Z tym magickym slovom

každyj deň ša stričame,

lasky byvajut šelyjaky

neraz nas i sklame.

Dnes už internetom

lasky soj hledame,

pered sobom na ďaľku

žyvu ženu mame.

Chripkovy prazdniny
Škoľari niššych klasiv

voľny dni radi majut,

i poza školu dakotry

radi ša ulivajut.

Každyj voľnyj deň

z radisťom vitajut,

nešytky dobryj vzťah

ku učiňu majut.

I ked voľnych dni

v roku až, až majut,

polročny prazdniny

a i rjadny majut.

Dakotry čekajut,

žeby druhy chrupku dostali,

žeby i chripkovy

prazdniny dostali.

Ked majut chrypku oni

často nadavajut,

dochtora, injekciji

barz radi nemajut.

Polykati tabletky

v posteli ležati,

a ku tomu iši horjačku

vysoku prekonati.

Nečudujme ša im

i my taky byli,

i my poza školu

dos často chodili.

Na chripkovy prazdniny

rozumnišy nečekajut,

bo potim šturmujut

učivo dohaňajut.

Ani polročny prazdniny

by nepotrebovali,

lem žeby toty rjadny

telpy vytrimali.

Žeby dva mišaci

dobru pohodu mali,

žeby do novoho 

čerstvych sil nabrali.

Cirkus ,,Parlamento“

(don Sullika dirigento)

Što to našy poslanci,

što zajs vydumujut,

cirkusove predstaviňa

v parlamenti rychtujut!

Malyj štrajk dnes

v parlamenti nacvičovali,

z heslami nad holovami

do saly napochodovali.

Toto ša im podarilo,

jak svorňi kračali,

takyj nastup asi

dovše nacvičovali.

Smerovaci nespokijnosť

na javo davajut,

ale ostatňi jak hluchy

jim nepomahujut.

Dovho tiňom vladu

dobru soj zvolili

v parlamenti šytko

iši nepresadili.

Premierka Radičova

byla kritizovana,

že iši pro štat

nič dobre nevykonala.

Lem po druhych štatoch

ša zviditeľňuje,

ani v rodňi straňi

dakotrym nepasuje.

Od jednoho poslanca na ňi

tverdy slova padali,

ale to tak jak keby horoch

na stinu metali.

I rodovernu Slovačku Anču

z rodnoho hnizda vyhaňajut,

Odovzdaj Anči mandat,

už od ňoj žadajut.

I voľby sudciv zmaryli

zato štrajkovali,

takyj program dobryj

už davno nemali.

Ani klauni dakotry

zahaňbiti ša nedali,

dakotry špičkovym

už ša vyrovnali.

Iši stran mame malo?

že novy zakladajut,

nezavisly poslanci už

vysoko rubajut.

Keby toty barz mudry

mandat odovzdali,

z otvorenom maručom by ich

švitovy cirkusy brali.

V cirkuši treba makati

no oni neznajut,

ale miliony eur

šytky zarabľajut.

Iši dobri že ľude

terpezlivosť majut,

že tych darmožračiv

von nevykopajut.

Tu neide o ľudi

kotry štat pidporujut,

ale, o tych što štatnu

pokladňu rabujut.

Že ša ľudi nehaňbite!

Kus česti nemate,

Jak Janošyk povidal:

Bidnyj ľud zderate.

Prebačte nam toty čestny

što tak nedumate,

čom proti nim oheň

čom nerozduchate?

Kotry nerobľat pro ľudi

našto zme ich volili,

bylo by lipše keby mandaty

do Dunaja šmarili.

Može už konečňi

raz pravda zviťazit!

špekulantiv, milionariv

može raz porazit.

Iši nikda ženu

premierku zme nemali,

chlopim do politiky

ženy ša nemišali.

Premieros Ivetena, Radičo

vlady turbo Balerina,

tak jak ji diktuje

tak bude robila.

Serialy priťahujut

divakiv

Televizny serialy

divaci radi majut,

čas vysylaňa

malokoli zmeškajut.

Veľo serialiv na šviti

sfilmovanych mame,

ponuka bohata

lem soj vyberame.

Od dobroho serialu

ťažko odchodžame,

na dalšyj dil každyj

neterpezlivo čekame.

Se po každim dili

v rodyňi bišidujeme,

herciv što sut slabšy

radi kritizujeme.

Veľo dobrych serialiv

radisť pozerati,

no a pri tych nevydarenych

dobri podrymati.

Veľo uspišnych serialiv

už za sobom mame,

ale ku tym najlipšym

radi ša vertame.

Lem keby toty reklamy

nervy nam netorhali,

žeby často dej serialu

neprerušovali.

Keby toty reklamy ša

naraz odvysylalo,

veľo divakiv by ich

ani nečitalo.

To tak jak za trest

žeby divaci ich registrovali,

žeby pokračovaňa serialu

nikda nezmeškali.

Keby za toty reklamy

koruny nebrali

zadarmo určiti

by ich nedavali.

Politicky nosy
Na politiku ša dali

i ked šytko neznajut,

treba dobryj čuch, nis

a oni ho majut.

Toty staršy už vybity

skusenosti majut,

dajakyj to trik už

v politiky majut.

Zovut ich,, pansky huncuti“

ani ša nehnivajut,

de ša točat miliony

dobryj nis na to majut.

Tam ded obry politici

ľude nenadavajut,

o sebe i o ľudi

dobri ša starajut.

Bez dobroj politiky

plano by ša žylo,

to už ša skusenosťami

dovho potverdilo.

Dvi švitovy vojny tyž

lem politici vydumali,

šytky zmeny jaky byli

oni ruky mali.

No mame i takych

šot idut i prez mrtvoly,

tak jak kati neraz

padali holovy.

Veľo takych bylo

što zle pochodili,

nam kazali vodu

oni vino pili.

Dobryj politik by mal byti

dobrym kamaratom,

vychoditi z ľudmi

tak jak brat zos bratom.

Kotry tak nerobľat

naj ša do politiky nepchajut,

tym što majut a chcut

naj misce nechajut.

Na talianskim fronti

Žyl soj jeden dido

roky svoji mal,

na devjadešat rokiv

iši nevypadal.

Nechodil o palici

iši soj i pidskočil,

i malyj jaročok

jak serňak preskočil.

Každyj deň ku večeru

na pivo soj zašol,

ale svojich rovesnikiv

nežyli nenašol.

Ked začal bišidovati

molody ho sluchali,

povičte nam didu

de ste bojovali?

Kupte dašto ostre

lipše ša bude bišidovalo,

lipše ša i vam

bude posluchalo.

Mal jem visemnacet

do Talianska nas dali,

pri riki Pijava zme

ťažko bojovali.

Lopatkami poľnymi kuľky

jak horoch zme odražali,

ked na nas nemčuri

z kulometiv striľali.

Krasny ženy talianky

pokoja nam nedali,

na molodych vojakiv

radi pozerali.

Raz na nas nemčuri

prudko zautočili,

cilu našu obranu

načisto zničili.

Kotry neupali v bou

do zajaťa brali,

i mene do tabora

jednoho tam dali.

Pres plit koľačoho drotu

potraviny nam metali,

žeby zme od holodu

tam nepokapali.

I tam iskry lasky

jak kuľky litali,

ale zme ich lopatkami

už neodražali.

Z jednom Taliankom

radi zme ša mali,

domu jak muž zo ženom

už zme ša vertali.

Čekajut
Čekajut na prevrat

toty što prohrali,

ked politicku moc

do ruk druhym dali.

Byli už na vrcholi

že nič ša nemože stati,

moc už od nych nychto

nemože zobrati.

Šytko v štati bezpečnosť

v rukach svojich mala,

ale nežna revolucija

už im strach nahnala.

I za hranicami už

ša pripravovali,

odstupte satani

emegranti kričali.

Tak komunistiv todi

emigranti vlali,

što im tovarničky

obchody pobrali.

Robotnici do svojich ruk

šytku moc prebrali,

a švit ša čudoval

že dobri gazdovali.

Na robotu pravo

do Ustavy dali

tot kotryj nerobil

toho potrestali.

Isi miliardova Čina

komunizmus utrymala,

Severna Korea

i mala Kuba ša pridala.

Na švitovu uroveň

už ša dostavajut,

nič im nechybuje

šytkoho dosť majut.

Tajomna ponorka

Pid hladynom Dunaja

ponorka plavala,

po oboch berehoch

budovy skumala.

Ministerstva, banky

sobi odfotili,

bez masok na lupež

i prez deň chodili.

Bez masok ša lipše

v budovach orentovali,

i ked na nych z kamer

oči pozerali.

Krasny fotky lupičiv

policajti mali,

jak keby ša potopili

darmo ich hledali.

Že ša potopili

pizdniše ša doznali,

ked v Madarsku pripady

taky isty mali.

Paru štativ na Dunaju

iši vyrabuvali,

do Čornoho morja

potim smer nabrali.

Za veliky miliony

ponorku Rusom prodali,

letadlom sobi smer

do Afriky dali.

Partiju dvadcatych

v Afriki zakotvila,

veliku tovareň

soj tam postavila.

I ked Interpolom ich

po cilim šviti hledali,

ani jeden podobu

už taku nemali.

I Africke sonce

tam svoje urobilo,

tak jak domorodciv ich

šumňi opalilo.

Tulipan v oblaku

Na oblaku frajirka

krasny ružy mala,

koli možu proti

tulipan tam dala.

Veľo raz jem pozeral

jak ružy polivala,

z jednoj strany na druhy

kvetinači perekladala.

Toty suchy listočky

do vyderka metala,

ale dovho tulipan

na oblak nedavala.

Volaj jem mobilom

ona neznimala,

až na tretij raz

do ruk ho zobrala.

Što ša s tobom stalo?

šumňi ša žviduju,

prebač mi frajiru

sama nenočuju.

Až ša mi holos zastavil

ta što jes zrobila,

že jes do komorky

druhoho pustila?

Komorku zos tetom

teper spolu mame,

koli pride ket

už z mamkom čekame.

Prišla na dva tyždňi

bude tu byvala,

zato jem tulipan

na oblak nedavala.

Jak odyjde teta

budu polivala,

midži ružy tulipan

už budu davala.

Konečňi! midži ružami

zhavyl ša tulipan,

kračal jem ku mili

jak dajakyj pan.

Idu, idu

Idu, idu, neznam de

take ňa napalo,

bo ňa divča hneskaj

ku zlosti nahnalo.

Prišol jem do lisa

obzeram ša dookola,

rozbolila ňa z toho

šytkoho holova.

Šil jem soj na pňaka

holova boliti perestavala,

i dobra nalada

nazad ša vetrala.

Jedna starša žena

maliny tam zberala,

zos povnym košykom

kolo ňa zastala.

Jakyjskaj jes smutnyj

takoj povidala,

toty čerstvy maliny mi

ščiro ponikala,.

Rozpovil jem šytko

ona ňa sluchala,

to ša stalo nelem tobi

tak mu povidala.

Vy molody ša znate

raz dva pohňivati,

nemutila ša tak

z laskom ponahľati.

Nerob soj z toho nič,

že ša pohnivala,

už večur ťa bude

ku sobi volala.

Presni ša tak stalo

večuť už volala,

že chybu urobila

takoj ša priznala.

A tak zajs komorka

šmichom ša ozyvala,

frajirka od vtodi

už ša nehnivala.

V ti naši Rohuľi

V ti naši Rohuľi

už buky pukajut,

molody listočky

už ša vypychajut.

Už teplo nastalo

priroda ožyvat,

i špiv ptaškiv už

po ňi ša ozyvat.

Z pid šňihu što ostal

sniženky ša ukazujut,

že i šnich takyj bilyj

sami ša čudujut.

I stara liška z diry

holovu ukazala,

blizko zajačika

molodoho zbadala.

Dobre rano zajačik!

A mama už stala?

že ťa tak samoho

do lisa poslala.

Že vnuk ku tobi ide

mama ti odkazala,

že kožušok budeš

potorhanyj mala.

Jak keby i dal poza ucha

do diry ša schovala,

toho staroho vovka

barz v laski nemala.

Ale jem jej oklamal,

žeby mi pokij dala,

bylo na ňi vidno

že neraňajkovala.

Ne šytky taku šmilisť

zajačiky mali,

po dakotrych v Rohuli

lem kosti zostali.

Tot na lišky znat jak

darmo ho nahaňajut,

holodny naporožňo

zubami cvakajut.

Zjazdovku testovali

Na lyžarsky svahy

kamaraťa ša vybrali,

Boh znat že lyžovati

ša dobri neznali.

Na plagati v misti

obome čitali,

že Tatransky zjazdovky

do prevadzky dali.

Najmodernišu vystroj

sobi zakupili,

v misti zavistlyvo

na oboch smotrili.

Chto nepropije ta mat

tak odpovidali,

ani jeden večur

v bari nechybovali.

Jedna zahraničňa firma
do roboty ich zobrala,

takych dobrych zvaračiv

už davno hledala.

Na strichu terennoho auta

lyžy priviazali,

kombinezy lyžarsky

do kufru neskladali.

Keby nebylo zakazano

vyšli by už na zjazdovku,

naplatili by nič

ani za lanovku.

Na najprudšyj svah

lanovka ich ťahala,

čim vyše, ta dušička

im ša zmenšovla.

Posmotrili ša z hory,

ta što Jank, zyjdeme?

toty plaici silny

toty nezlameme.

Čim dale ta vekšu

rychlosť naberali,

od haňby palici

midži nohy nedavali.

Keby neochranna siť

ta zle by dopali,

jak dyky zajaci

do ňoj ša zamotali.

Panboh stoja pri nych

jomu ďakovali,

že ich do popradskoj

nemocnici nebrali.

Inštruktor im povidal:

Do kurzu ša dajte

na Tatransky svahy

ša nepoberajte!

Vovci traktoristy

Na jednu farmu bratia

Vlčakovi nastupovali,

čistonovy traktory

obome preberali.

Mimo nich na farmi

už dvoch vlčakiv mali,

kotry do oplotkiv

korovy vyhaňali.

Farma soj osivo

nove objidnala,

žeby prišli po ňoho

skladnička volala.

Vypiš Vlčakom prikazy:

volat na mechanizatora,

kotryj štoskaj robil

kolo buldozera.

Znaš predsedo, že vlčaci

rano korovy vyhaňajut,

až ked treba dojiti

korovy zhaňajut.

Ale rano zme tu dvoch

Vlčakiv prijali,

što od ťa traktory

novy preberali.

Kadrovyj mu nepovil

jak ša toty dvome volajut,

što vlečky i traktory

novy preberajut.

A tak štiroch vlčakiv

farma zamestanvala,

ale na tych traktoristiv

nejedna divka pozerala.

Obome slobodny dvojčata

iši ša neoženili,

ale na divčata už

obome smotrili.

Na družstvi dvi dvojičky

Vlčakovy dojili,

takoj do tych brativ

obi ša zaľubili.

I farmarska svaľba

velika ša konala,

cila farma dva dni

jej oslavovala.

Totu farmu už pomaly

Vlčakovci volali,

o dva roky na ňi

Vlčakovci rozkazovali.

Nič ša nemože stati

Nič ša mi nemože stati...

špival jeden na dachu,

ked gazdovi misto staroj

davali novu bľachu.

Jak holub po pantoch

soj po hrebeňi kračal,

novu bľachu na strichu

majstrovi vynašal.

I dočky pid bľachu

dakotry vymiňali,

što ich červotoči

doničiti znali.

Chlopče, davaj pozor

majster ho upozorňovala,

vinš a dobri motuzom

ku dočkam privjazoval.

Vy už majstre ťažky

svoji roky mate,

taku odvahu jak ja

už davno nemate.

Radšej nemati odvahu

jak v nemocnici ležati,

abo keby mi mušili

čerstvyj hrob kopati.

Lem što toto dopovil

dočka ša zlamala,

molodoho učňa

už sanitka brala.

Iši dobri, že ne na zemľu

povala ho strimala,

slabyj otras mozgu

i noha zlamana.

Ta čom už nešpivaš?

nič ša nemože stat?

iši poďakuj Bohu,
že ti neidut hrob kopati.

Že ša može dašto stati

pri roboti počitajme,

bezpečnost pri roboti

riadňi dotrymajme.

Idealnyj muž

Idealnyj muž

lem jednu miluje,

milovati druhu

ani neprobuje.

Prinese cilu vyplatu

žeňi vyrachuje,

či mu dast vreckove

iši ša žviduje.

Kuriňa po svaľbi

takoj mu zakazala,

a tiko može vypiti

ona rozhodovala,

Led dva raz do roka

mu korčmu povolila,

tiko može vypiti

do peredu hovorila.

Na narodeniny, meniny

dva poldeci, dva piva,

ci nebylo vecej

v korčmi previrila.

Žena byla paradnica

rada ša paradyla,

jomu dva obleky

raz za tri roky kupila.

Jeden do roboty

mušil šanovati,

i tak ho trebalo

dos často platati.

Lem tot što na šveta

i pjať rokiv vytrimal,

bo ho často zo skryňi

ani nevynimal.

Bez ňoho by žena

ani pradlo nevyprala,

i ked pračku Romo

cilkom novu mala.

Ked nechcela variti

ta muža nahnala,

tak jak v reštavraciji

sobi objidnala.

Ked ji nesmakovalo

iši kritizovala,

že tak jidlo na stil

ona by nedala.

Byl to idealnyj muž

druhy ji zavidili,

a muži že Truľo

o ňim hovorili.

Idealna žena

Idealnu manželku

darmo by ste hledali,

to by ste tych čižem

barz veľo ščuchali.

Žeby lem vas mala rada

na druhych nepozerala,

to by žadna na šviti

toto nedotrymala.

Žeby byla skromna

piňazi nemiňala,

o muža o domacnosť

žeby ša starala.

Muž jak pride z korčmy

žeby nenadavala,

dobri, že jes doma

večeru mu dala.

Žeby každyj deň

muža ša žvidala,

jaka polivočka

by ti smakovala?

Žeby byla mu virna

žarlivosť nepoznala,

žeby znamosti z mužami

žadny nehledala.

Žeby nebyla klebetna

klebety neroznašala,

a hlavňi, žeby šetrila

koruny nemiňala.

Žeby i v kupeľoch

virnosť dotrymala,

jakyj kupiti televizor

muža ša nežvidovala.

Muž by ša dovtipil

skadi koruny nabrala,

ked z domu 50 euriv

zo sobom zobrala.

Muži by mu taku

ženu zavidili,

Hlupa kača ženy

by na ňu povili.

Odchody bez navratu
Každyj deň z našoj planety

tišači ľudi odchadžajut,

do neznamych končin

odkaľ už ša nevertajut.

Lučat ša z nimi znamy, rodyna

ich vyprovadžajut,

že ša už nikda nevernut

vičnyj odpočinok želajut.

Z tych končin nit navratu

aj keby zme chotili,

smertku ľude nikda

iši nepidplatili.

Položat nas do zemľi

jak ked by zme tu ani nebyli,

na malinkyj hrob

pomnik nam postavili.

Rodime, ša umerame

naš žyvot už takyj,

umre žobrak, chudobnyj

ale i bohatyj.

Dakotry može osud

dovšyj napisanyj majut,

ale na vičnyj odpočinok

šytky odchodžajut.

I žyvotny osudy ľude

šelijaky majut,

ne šytky drahu zlatom

vyloženu majut.

Dakotry cilyj žyvot

bidom ša prebivali,

dakotry blahobyt

tu na zemľi mali.

Pomalenky každomu z nas

švička dohoruje,

nahradna na žyvot

už ša nekupuje.

Keby ša tak dalo

nahradnu kupiti,

mohli by zmes obi

žyvot predlžyti.

Bitka na jarmaku

Tak ša dvi na jarmaku

za volosy ťahali,

jak keby ich Indijani

v boji skalpovali.

I zo skorom volosy ich

na zemľu padali,

dvome policajti

ženy rozhaňali.

Zavolali zachranku

i oni pomahalai,

horko ťažko ženy

do sanitky dostali.

I v sanitki midži nymi

policajte sidili,

može by ša na smerť

v sanitku dobili.

Cilyj pripad potim

policija vyšetrovala,

ale každa jedna

svoju pravdu mala.

Každa na jarmaku

po šisť husok mala,

jedna pered druhom

husky vychvaľovala.

Vykormeny husky

kupci kupovali,

na toty slabšy druhoj

ani nepozerali.

Tota, što slabšy mala

dvi soj vyminila,

jak vymiňat husky

druha uvidila.

Na tych huskach bitka

cila ša začala,

teper šytky znate

jak bitka dopala.

Dva tyždňi v nemocnici

obi soj poležali,

no ale na jednu izbu

spolu ich nedali.

Tulačka

Mame doma bilu sučku

Belka meno dostala,

raz ša nam na dovše

deskaj zatulala.

Že ša dašto stalo

už zmes oj dumali,

že ša verne nazad

už zme nedufali.

Raz rano pered dverjami

slabo zabrechala,

Babko, Belka doma

vnučka zavolala.

Vnučka od radosti

Belku poobjimala,

taka byla vychudnuta

Babka je nepoznala.

Ty stara tulačko,

kadi jes ša tulala?

jak maloj ditiny

Babka ša žvidovala.

Prišol za mnom psil

holovu mal hnedu,

zašepkal mi do ucha:

ja soj ťa odvedu.

Cilyj bilyj, chvostik hnedyj

i hneda holova,

na odchod jem byla

už raz dva hotova.

Až na treťe selo zme

spolu putovali,

cilom drahom zmes oj

lasku sľubovali.

Cilyj tyždeň jem ša

pri ňim dobri mala,

spišsky parky každyj deň

od ňoho jem dostala.

Ale jak šytky psy

dovho nevytrymajut,

nasyťat ša jednoj

druhy soj hledajut.

Špičkova tenistka

Špičkova tenistka moloda

vo šviti už uznavana,

na šviti podaňa

ona najlipše mala.

Dobroho hokejistu

za muža soj vžala,

a tak mimo zapasiv

i doma podavala.

Na tverdosti v servoch

už sily stračala,

dvojfazovo denni

tverdo trenovala.

Povila mužovi raz:

dvojfazovi nebudu trenovala,

muž ji toto uznal

bo formu stračala.

Ani ja už goly ženo

jak dakoli nedavam,
na špičkovych zapasoch

bihati nevladam

Od hneskaj lem športu

budeme ša  venovati,

jak budeme staršy

budeme dohaňati.

Vin zajs goly daval,

ona tverdo podavala,

zapas za zapsom

šytko vyhravala.

I vin goly daval

dobri zarabľali,

i Slovensko male

už reprezentovali.

Ked už byli na vrcholi,

lem rekreačni hrali.

potim dvojfazovo doma

podaňa trenovali.

Ani tverde podaňa im

problem nerobilo,

žeby dale hrali

ponuk veľo chodylo.

Korun mali veľo

zavodňi nehrali,

zarobeny miliony

sobi užyvali.

Slzy švit nemat rad...

Nychto slzy nemat rad

kamaradka mi povidala,

zadumal jem ša nad tym

necilkom pravdu mala.

Takoj jem ji oponoval:

že i slzy radosti padajut,

ked ľude ša šmijut

radisť perežyvajut.

Ale slzy od žaľu smutku

častiše stikajut,

ľude vecej smutku

jak radosti majut.

Keby slzy radosti často

stikali, jak jaročkom voda,

byla by na šviti

u ľudi pohoda.

Ale slzy smutku, žaľu nam

častiše vytikajut,

ľude vecej smutku

jak radosti majut.

Ani za jedny, ani za druhy

v žyvoti ša nehaňbime,

slzy patrjat k žyvotu

tak soj odpovime.

Keby tych radostnych

v žyvoti bylo veľo,

žeby ša každomu

lem dobri darylo.

Žeby toty smutyn nam

často nevytikali,

to by zmes oj šytky

od serdečka želali.

No nič neurobime,

naš žyvot už takyj,

plače často chudobnyj

plače i bohatyj.

Smutny slzy z radostnymi

radi ša nemajut,

zato spolu nikda

ani ša nestričajut.

Zato i ked nam smutni

sobi zašpivajme,

každodenny starosti

ne bik odkladajme.

Nedoudenyj syr

Od salašu daleko valasi

vivci dnes vyhnali,

okolo salaša už

travičky nemali.

Na salaši na udžiňa

oštepky pripravila,

žeby ich vyudil

bačovi povili.

Syr bačo v pripravki

mate pripravenyj,

do večera bude

dobri vyudenyj.

Zrazu od salaša

čornyj dym vidili,

ochabili vivci

hasiti letili.

Kolo udarni pes z bačom

v objati ležali,

až ša ich chrapotom

hory ozyvali.

Vidro studenoj vody

na oboch vyľali,

odrazu na nohach

obome stojali.

Posmote ša obome,

što ste narobili?

kolo toho udžiňa

i vy by zhorili.

Obome holovy od haňby

ku kolinam spustili,

haňbili ša že taku

škodu narobili.

Valasi nebylo koli

udarňu zahasiti,

do večera cilkom novu

murovanu postavili.

Privod dymu ku udarňi

kus dovšyj zrobili,

no tych dvoch vinnikiv

ku ňi nepustili.

Najšťastnišyj deň

Prišla divka domu
sobi pošpivuje

Vesela ja divka..

mamka ša raduje.

Mamko moja ľuba

čom bym nešpivala,

najšťastnišyj deň

tot hnešni jem mala.

Matura už za mnom,

na jedničku jem zmaturovala,

na vysoku prihlašku

davno je poslala.

Prišla mi odpoviď,

že ňa prijimajut,

ani na pohovory

jedničkariv nevolajut.

Pered obidom jem

toto pismo dostala,

na vysoki muzicki

budu študuvala.

Iši minulyj tyždeň

športku jem podala,

vir, abo nevir

peršu jem vyhrala.

O takych korunach

ani ša mi nesnilo,

že ňa take šťasťa

mamičko stritylo.

Kamarat mi povidal

što spolu chodime,

že jak doštuduju

svaľbu urobime.

Bude na ňa čekal

bo i vin študuje,

na socharske remeslo

už ša pripravuje.

No povič mamičko

takyj šťastnyj deň

keby každyj jeden

v žyvoti takyj byl.

(Ne)chvalil ša
Chvalil ša jeden gazda

jak dobri gazduje,

že vin hnij po zemli

jak koruny rozmituje.

Ale toty nechapavy

jakos nachapali,

bo i oni po zemľoch

hnij rozmitovali.

Ale, že to koruny

až potim pochopili

ked ša im bandurky

jak lobdy urodili.

No nelem bandurky

i zerno sypalo,

za dorohy koruny

štatu ša prodavalo.

Keby gazdove zemľu

dobri neobrobili,

bohatu urodu by

z poľa nevozili.

Dobre hnojivo do zemli

to je cena zlata,

zato i uroda

na poli bohata.

Totu voňu hnoja

z mista neznašajut,

ale banduročky, chlib

šytky radi majut.
Či ša chvalil, abo nechvalil

ale pravda je ista,

že po dobrim hnoji rosne

pšenička zlatista.

Bez pracovnych ruk gazdiv

by zme holodovali,

ani čerstve moločko

na stoli by zme nemali.

Jak o malu ditinu treba

o zemľu ša starati,

toto što potrebuje

ta ji treba dati.

Jalova korova nikda

teľatko nebude mala,

ani pisna zemľa iši

urodu dobru nedala.

Na toňkim leďi

Ked Ondava zamerzne

drahu soj korotšajut,

z bereha na bereh

jak po mosti kračajut.

Ked iši lid mat hrubku

obavy nemajut,

dakotry autami

druhy soj kračajut.

Iši lem morozy po kus

Ondavu sťihovali,

seredinom voda

iši pretikala.

I zos vodospadu

prez deň iši stikala,

ale nad ranom už

hruby compli mala.

Dvi zos Petržalky

drahu soj korotili,

spolu keby ich považyl

tri metry by važyli.

Chlopčiska na tonkim ledi

už ša korčuľovali,

miscami pid nymi

iši ledy praskali.

Chlopčiska toty ženy

takoj varovali,

že lid iši tonkyj

žeby ša nepuščali.

Ale ženy varovaňa

na lechku vahu brali,

jak dajaky divky

po ledi kračali.

No lid nevytrimal
už baby plavali,

pomožte nam ľude

o ratu volali.

Iši šťasťa, že prez Svidnik

hluboka neteče

dakde vam do gumakiv

ani nanateče.

Navraty

Smutny i vesely

navraty byvajut,

podľa toho skadi

ľude ša vertajut.

Vesely navraty dakoli

z vojenčiny byvali,

ked ša molody chlopci

do civilu vertali.

Na metri centimetry

posladňi strihali,

misto uniformy

už civil skušali.

Nebude budiček, poplach

slova kotry nenavidili,

že dva roky zbihli

ani nevirili.

Keď po kasarenskim dvori

v civiľu kračali,

Co jste hasiči..

sobi špivali.

Ale byvajut navraty

kotry serce stiskajut,

ked smutočny oznamy

na pohrib volajut.

Po dvacetych rokoch dakotry

z hareštu ša vertajut,

kotry doma rodynu

už žadnu namajut.

Po rodičoch chyžka

porožňa zostala,

opravu by trebalo

pomaly padala.

Ale žyti treba

od znova začinati,

roky straveny tam

ich poznamenali.

Každyj od nych bočil,

bo zlu povisť mali,

dakotry jak bezdomovci

žyvot dožyvali.

Dopravny značky

Pozor! šmykľava cesta!

značka upozorňuje,

no ne každyj šofer

značky rešpektuje.

Až ked dostane šmyk

brzdy nepomahajut,

havarovany vraky

zo šanciv ťahajut.

Keby ich každyj vodič

pozorňi sledoval,

ta by svij žyvot

na cesti neriskoval.

Sut šoferi, pirati ciest

nič nerešpektujut,

povolenu rychlosť

denni prekračujut.

To neje zavodna draha,

tam naj soj skušajut,

naj žyvot druhych

v sazku nedavajut.

Takym pretekarom treba

vodičak zobrati,

až do ich skonaňa

druhyj nevydati.

No nelem šoferi

žyvot ohrozujut,

 motorkari , biciklyste

ich nedostrimujut.

Toty dopravny značky

na paradu nemontujut,

pred nebezpečenstvom

šoferiv varujut.

Zato policajti tych

pirativ trestajut,

ani vysoky pokuty

už nepomahajut.

Veľo po znamosti

vodičaky dostali,

i ked techniku jazdy

slabo ovladali.

Tišač a jedna nič

Tišač a jedna nič

divakiv uputala,

dobryj tureckyj serial

Markiza zohnala.

Dobry serialy dakotrym

už barz chybovali,

toty stary veľo raz

už opakovali.

Što je dobre, ta je dobre

ľude radi majut,

zvlašť ked simpaticky

herci dobri hrajut.

Takyj dobryj seriál

nedast ša haniti,

taky dobry serialy

treba se kupiti.

Ordinacia v Ružovi zahorodi

vynikajuca by bala,

keby pered ňom nemocnica

na kraji mista nebyla.

Česky i Slovensky herci

tam dobri zahrali,

i putavišy deji

v seriali mali.

Dnešni divak naročnyj

už sobi vyberat,

už na plany filmy

ani nepozerat.

Veľo divakiv teper

Markyza soj ziskala,

na dobru uroveň

teper ša dostala.

Na dobry seriály

koruny nežaluje,

šak to ne za svoji

za divacky kupuje.

Ochraňuj živočichy
Ked vidiš v prirodi plaza

nesnaž ša ho zmariti,

i vin je žyvyj tvor

jak ty choče žyti.

Bez pričiny ani vin

nenapade nikoho,

lem ked ho vyrušyš

abo staneš na ňoho.

I toty jedovaty

od človeka utikajut,

bo od ňoho nič

dobre nečekajut.

Nestup ani na chrobačika

ked ho uvidiš v travi,

nikda neubližuj

ani myški mali.

Oni roky tam žyjut

šytky ša poznajut,

človek nebezpečnyj

ša mu vyhybajut.

Oni patrjat do prirody

jak ryba do vody,

nehodni žyti bez vzduchu

jak ryba bez vody.

Na toty škodny tvory

naj človek poľuje,

ale užytočnym

naj neubližuje.

Tak jak midži ľudmi

najdut ša podvodnici,

tak i midži nimi

žyjut zaškodnici.

Každyj deň dakomu

dašto zle vykonajut,

i ked v liši potravu

i inakšu majut.

Keby ich za prestupky

jak ľudi trestali,

vzacny živočichy

by ša utrymali.

Trome muškateri

Trome muškateri

trome kamaraťa volali,

jak ohnivka v lancku

spolu ša trymali.

Šano, Braňo, Vaňo

mena sobi dali,

na molody divčata

odvahu nemali.

V bitkach ostriľany

nikomu ša nepodali,

ani na prevahu v boji

nikda nepozerali.

Chlopiv jak topoľi

mamy vychovali,

žadnoho nebezpečenstva

nikda ša nebojali.

Lem laska muškateriv

jakos obchodžala,

i ked nejedna žena

za nyma pozerala.

Jeden za šytkych

šytky za jednoho,

ked, ta spolu ša dame

do stavu manželskoho.

A tak i ku ženam

odvahu nabrali,

šytky trome naraz

spolu svašbu mali.

Ale to už nebylo ono

ženy im rozkazovali,

pomaly odvahu

na boj už stračali.

Ale svoje heslo

do smerti utrymali,

ženam koli trebalo

navzajom pomahali.

A tak nečudo, že diti

ša im pomišali,

ale kotre čije

dobri rozpoznali.
